
1. Հավանություն տալ Հայաստանի Հանրապետության պետական գույքի կառավարման հայեցակարգին՝ համաձայն հավելված N 1-ի և դրանից բխող միջոցառումների իրականացման ժամանակացույցին՝ համաձայն հավելված N 2-ի:

Հավելված N 1
Հայաստանի Հանրապետության կառավարության 
2017թ.-ի ______________ «____»–ի նիստի 
№ _____  արձանագրային որոշման

հ ա յ ե ց ա կ ա ր գ

Հայաստանի Հանրապետության ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ 
Հայաստանի հանրապետության ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅՈՒՆ
ԵՐԵՎԱՆ - 2017
I. ամփոփ համառոտագիր

1. Հայաստանի Հանրապետության պետական գույքի կառավարման հայեցա​կարգը (այսուհետ՝ Հայեցակարգ) մշակվել է ի կատարումն ՀՀ վարչապետ Կարեն Կարապետյանի մոտ 2017 թվականի հունվարի 30-ին կայացած խորհրդակցության N 01/23.11/[391566]-17 արձանագրային հանձնարարականի 2-րդ կետի 2-րդ ենթակետի: 

2. Հայեցակարգում համառոտ կերպով մատնանշվում են` հայեցակարգի նպատակը, պետական գույքի կառավարման ոլորտում առկա հիմնախնդիրները, դրանց լուծման համար անհրաժեշտ նոր մոտեցումները, վարվող քաղաքականության փոփոխությունները, ինչպես նաև որոշակի կանխատեսվող արդյունքներ:

3. Հայեցակարգը նախատեսում է պետական գույքի կառավարման ընդհանուր քաղաքականության, պետական գույքի հաշվառման և գրանցամատյանի վարման, պետական սեփականություն համարվող անշարժ գույքի և պետական մասնակցությամբ առևտրային կազմակերպությունների գործունեության ոլորտներում վարվող քաղաքականության փոփոխությունները: 

4. Պետական գույքի կառավարման կատարելագործման տեսլականը Հայեցակարգում ներկայացված է Հայաստանի Հանրապետությունում վարվող ընդհանուր տնտեսական քաղաքականության և Հայաստանի Հանրապետության կառավարության ծրագրի պահանջների համատեքստում: 

II. ՆԵՐԱԾՈՒԹՅՈՒՆ 

5. Համաձայն Հայաստանի Հանրապետության Սահմանադրության (փոփոխություններով) կառավարության գործառույթների շարքում է պետական սեփականության կառավարումը, ինչը նշանակում է, որ կառավարության մաս կազմող ցանկացած օղակի գույքի կառավարման հիմնական պատասխանատուն կառավարությունն է: Ըստ էության, պետական այս կամ այն գույքի տիրապետման և օգտագործման իրավունքը կառավարության անունից տրված է նրա կազմի մեջ մտնող պետական կառավարման մարմիններին (նախարարություններ, կոմիտեներ, վարչություններ և այլն), իսկ դրանց տնօրինման իրավունքը վերապահված է Հայաստանի Հանրապետության կառավարությանը: 

6. Հայաստանի Հանրապետության կառավարության գործունեության կարևոր բնութագրիչների շարքում առանձնանում է պետական գույքի կառավարումը և դրա օգտագործումից ստացվող արդյունքների մեծությունը: Հետևաբար, պետական գույքի կառավարման արդյունավետության հիմնախնդիրն առաջանում է գրեթե ամեն անգամ, երբ որոշում է կայացվում այդ գույքը կամ դրա որևէ տարրն օգտագործման կամ դրա ամենատարածված ձևերով՝ վարձակալության, անհատույց օգտագործման իրավունքով տրամադրելու, ինչպես նաև պետական գույքի օտարման կամ մասնավորեցման մասին որոշումներ կայացնելու, պետական գույքի նվիրատվության, նվիրաբերության, հավատարմագրային կառավարման կամ կոնցեսիայի իրավունքով մասնավոր անձանց փոխանցելու ժամանակ:

7. Վերը նշված խնդրի լուծման համար գրեթե բոլոր երկրներում ստեղծված են տարբեր մակարդակներում գործող պետական կառավարման մարմիններ, որոնց հիմնական գործառույթներն ու իրավասությունները կայանում են նրանում, որպեսզի ապահովվի պետության սեփականություն համարվող գույքի կառավարումը, ինչպես նաև բարձրանա դրա օգտագործման արդյունավետությունը: 

8. Հայաստանի Հանրապետությունում պետական գույքի կառավարման ոլորտում լիազորված մարմին է հանդիսանում Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ` Վարչություն):   

9. Հայեցակարգը վերաբերում է միայն պետական սեփականություն հանդիսացող տարբեր ակտիվների կառավարմանը, նաև դրանց օտարմանն ու մասնավորեցմանը, պետական գույքի օգտագործումից ստացվող դրամական միջոցների հաշվին Հայաստանի Հանրապետության պետական բյուջեի եկամուտների ավելացմանը, ուստի և՝ որոշակի ազդեցություն ունի բնակչության կենսամակարդակի և կյանքի որակի բարելավման, ինչպես նաև պետություն-մասնավոր հատված գործընկերության խորացման և ընդլայնման վրա:
III. ՆԱԽԱՊԱՏՄՈՒԹՅՈՒՆ  

10. Պետական գույքի կառավարման ոլորտում ընդունվել են մի շարք իրավական ակտեր, որտեղ ամրագրվել է ոլորտում պետության կողմից իրականացվող քաղաքականությունը, նախանշվել է միջնաժամկետ ծրագրերի մշակման և իրականացման անհրաժեշտությունը, սահմանվել են կարգավորման շրջանակն ու նորմատիվա-իրավական դաշտին ներկայացվող պահանջները: 

11. Պետական գույքի կառավարման ոլորտը կարգավորող հիմնական իրավական ակտերն են.

1) «Պետական գույքի կառավարման մասին» Հայաստանի Հանրապետության օրենքը, ընդունվել է Հայաստանի Հանրապետության Ազգային ժողովի կողմից 2014 թվականի նոյեմբերի 20-ին, ՀՕ-158-Ն, 
2) «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքը, ընդունվել է Հայաստանի Հանրապետության Ազգային ժողովի կողմից 1997 թվականի դեկտեմբերի 17-ին, ՀՕ-188,
3) «Պետական գույքի մասնավորեցման 2006-2007 թվականների ծրագրի մասին» Հայաստանի Հանրապետության օրենքը, ընդունվել է Հայաստանի Հանրապետության Ազգային ժողովի կողմից 2006 թվականի մայիսի 31-ին, ՀՕ-124-Ն, և որը համարվում է ներկայումս գործող ծրագիրը, 

4) Հայաստանի Հանրապետության կառավարության 2010 թվականի հոկտեմբերի 7-ի «Պետական գույքի կառավարման 2011-2013 թվականների ծրագիրը հաստատելու մասին» N 1425-Ն որոշումը,  

5) Հայաստանի Հանրապետության կառավարության 2015 թվականի ապրիլի 16-ի «Պետական գույքի կառավարման 2015-2017 թվականների ծրագիրը սահմանելու մասին» N 411-Ն որոշումը, 

6) «Հայաստանի Հանրապետության կրթական, մշակութային, մարզական և առողջապահական օբյեկտների հիմնանորոգման, կառուցման և արդիականացման հայեցակարգին հավանություն տալու մասին» Հայաստանի Հանրապետության կառավարության 2013 թվականի հոկտեմբերի 3-ի N 40 արձանագրային որոշումը,

7) «Հայաստանի Հանրապետության գիտական օբյեկտների հիմնանորոգման, կառուցման և արդիականացման հայեցակարգին հավանություն տալու մասին» Հայաստանի Հանրապետության կառավարության 2014 թվականի ապրիլի 30-ի N 17 արձանագրային որոշումը: 

12. Ներկայումս գործում է պետական գույքի կառավարման երկրորդ՝ Հայաստանի Հանրապետության կառավարության 2015 թվականի ապրիլի 16-ի N 411-Ն որոշմամբ հաստատված, 2015-2017 թվականների եռամյա ծրագիրը, իսկ մինչև 2017 թվականի հոկտեմբերի 1-ը Հայաստանի Հանրապետության կառավարության քննարկմանը պետք է ներկայացվի նոր և ոլորտի բարեփոխումներն ու առանձին միջոցառումները ընդգրկող 2018-2020 թվականների ծրագիրը:    

13. Պետական գույքի կառավարման ոլորտին առնչվող տարբեր ուղղությունների` պետական գույքի օտարման, նվիրատվության, նվիրաբերության,  մասնավորեցման (ներառյալ` մասնավորեցման բոլոր ձևերի, ընթացակարգերի կանոնակարգմանը վերաբերող), երկարաժամկետ և կարճաժամկետ վարձակալության, օգտագործման իրավունքի փոխանցման, պետությանը պատկանող բաժնետոմսերը հավատարմագրային կառավարման տրամադրման և բազմաթիվ այլ հիմնախնդիրների վերաբերյալ ընդունվել են Հայաստանի Հանրապետության կառավարության մեթոդական և գործնական բնույթի որոշումներ: 

14. Վերը նշված ձևերով պետական գույքի յուրաքանչյուր միավորի օտարման կամ օգտագործման իրավունքի փոխանցման վերաբերյալ ընդունվում են առանձին նորմատիվային կամ անհատական իրավական ակտեր: 
IV. ԽՆԴԻՐՆԵՐԸ  ԵՎ  ՆՊԱՏԱԿՆԵՐԸ 

Պետական գույքի կազմի վերաբերյալ թվային տվյալները 

15. Համաձայն Վարչության կողմից վարվող պետական գույքի միասնական գրանցամատյանի տվյալների 2017 թվականի փետրվարի 1-ի դրությամբ պետական գույքի հաշվառման բազայում հաշվառվել է պետական սեփականություն հանդիսացող 8544 անշարժ գույք (որի ընդհանուր մակերեսը կազմում է 7989286,05 քառ. մետր, նկուղ՝ 558815,06 քառ. մետր, կիսանկուղ՝ 64130.05 քառ. մետր), այդ թվում 14-ը՝ այլ երկրներում (ընդհանուր մակերեսը՝ 6885.97 քառ. մետր), 3-ը՝ ԼՂՀ-ում (ընդհանուր մակերեսը՝ 1922.04 քառ. մետր): 
16. Պետական գույքի միասնական գրանցամատյանում հաշվառվել է 223 իրավաբանական անձանց կանոնադրական կապիտալում պետական բաժնեմասը (ընդհանուր պետական մասնակցության չափը կազմել է 188739115.4 հազ.դրամ) և նրանց գույքի կազմում ընդգրկված 2636 անշարժ գույք (ընդհանուր մակերեսը՝ 1516142.09 քառ. մետր, նկուղ՝ 82350.47 քառ.մետր, կիսանկուղ՝ 30850.21 քառ. մետր): 

17. Պետական գույքի միասնական գրանցամատյանում հաշվառվել է նաև պետական կառավարչական և պետական այլ հիմնարկների հաշվեկշռում հաշվառված 7090 մտավոր սեփականության օբյեկտ, 2931 տրանսպորտային միջոց և 12 ջրատար: 

18. Հաշվառվել են 7542.95 կմ երկարությամբ ընդհանուր օգտագործման ավտոմոբիլային ճանապարհներ, որից միջպետական նշանակության՝ 1762.90 կմ, հանրապետական նշանակության` 1963.75 կմ և մարզային նշանակության` 3816.30 կմ: 

19. Վարչության կողմից իրականացվող` Հայաստանի Հանրապետության պետական կառավարման մարմինների ենթակայության պետական մասնակցությամբ առևտրային կազմակերպությունների ֆինանսատնտեսական ցուցանիշների դիտարկումների և վերլուծության (մոնիտորինգի) 2016 թվականի առաջին կիսամյակի արդյունքներով (որոնք ամենավերջին հասանելի տվյալներն են) վերլուծության են ենթարկվել 32 պետական կառավարման մարմինների ենթակայության 195 պետական մասնակցությամբ առևտրային կազմակերպությունների ցուցանիշները, որոնցից 5-ի համար ամփոփվել են միայն անկախ աուդիտի տարեկան եզրակացությունները: 2015 թվականի տարեկան արդյունքներով վերլուծության են ենթարկվել 194 պետական մասնակցությամբ առևտրային կազմակերպությունների ֆինանսատնտեսական ցուցանիշները, 2014 թվականին՝ 352, իսկ 2013 թվականին՝ 350 առևտրային կազմակերպությունների ֆինանսատնտեսական ցուցանիշները:
20. 2014 թվականի համեմատ 2015 թվականին մոնիտորինգի ենթակա՝ պետական մասնակցությամբ առևտրային կազմակերպությունների թվի կտրուկ նվազումը (352-ից մինչև 194-ը) պայմանավորված է Հայաստանի Հանրապետության կառավարության 2015 թվականի հունվարի 15-ի N 41-Ա որոշման ընդունմամբ, համաձայն որի մարզպետարանների ենթակայության` գյուղական բնակավայրերում գործող առողջապահական պետական փակ բաժնետիրական 150 ընկերություններ վերակազմավորվել են պետական ոչ առևտրային կազմակերպությունների, իսկ 8 ընկերություններ վերակազմակերպումների և լուծարումների պատճառով դուրս են բերվել մոնիտորինգի ենթարկվող առևտրային կազմակերպությունների կազմից:  
21. Պետական մասնակցությամբ առևտրային կազմակերպությունների ֆինանսատնտեսական ցուցանիշների մոնիտորինգի արդյունքները վկայում են դրանց ընդհանուր վնասաբերության մասին: Թեև 2016 թվականի առաջին կիսամյակի արդյունքներով 190 կազմակերպություններից 120-ը աշխատել է շահույթով, 61-ը՝ վնասով, իսկ 9-ը՝ շահույթ կամ վնաս չի ձևավորել, բոլոր ընկերությունների կողմից ձևավորած զուտ շահույթի ընդհանուր ծավալը կազմել է 1706.65 մլն դրամ, իսկ ընդհանուր վնասը՝ 11170.02 մլն դրամ: 

22. 2015 թվականի տարեկան արդյունքները հետևյալն են՝ 194 կազմակերպություններից 154-ը աշխատել է շահույթով, 34-ը՝ վնասով, իսկ 6-ը՝ շահույթ կամ վնաս չի ձևավորել, իսկ բոլոր ընկերությունների կողմից ձևավորած զուտ շահույթի ընդհանուր ծավալը կազմել է 8947.8 մլն դրամ, ընդհանուր վնասը՝ 10900.63 մլն դրամ: Միևնույն ընդհանուր միտումներն արձանագրվել են նաև նախորդ տարիների համար:
23. 2014 թվականի տարեկան արդյունքներով 352 կազմակերպություններից 278-ը աշխատել է շահույթով, 56-ը՝ վնասով, իսկ 18-ը՝ շահույթ կամ վնաս չի ձևավորել, բոլոր ընկերությունների կողմից ձևավորած շահույթի մեծությունը կազմել է 18106.6 մլն դրամ, իսկ ընդհանուր վնասը՝ 18350.1 մլն դրամ: 

24. 2013 թվականի տարեկան արդյունքներով 350 կազմակերպություններից 284-ը աշխատել է շահույթով, 49-ը՝ վնասով, իսկ 17-ը՝ շահույթ կամ վնաս չի ձևավորել, բոլոր ընկերությունների կողմից ձևավորած շահույթի մեծությունը կազմել է 2674.4 մլն դրամ, իսկ ընդհանուր վնասը՝ 48115.0 մլն դրամ: 

25. Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշմամբ հաստատված կարգով պահանջվում է, և Վարչության ներկայացրած տեղեկությունների մեջ նշվում է ֆինանսատնտեսական ցուցանիշների վերլուծության հաշվետու ժամանակահատվածում պետական առևտրային կազմակերպությունների կողմից Հայաստանի Հանրապետության պետական բյուջե վճարված շահութաբաժինների մեծությունը, որն իր մեջ կարող է ներառել ընկերությունների կողմից նախորդ ժամանակաշրջաններում չվճարված շահութաբաժինների, ինչպես նաև դրա հետ կապված մնացած գումարները:

26. Աուդիտի ենթարկված առևտրային կազմակերպությունների կողմից, որոնք Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշմամբ հաստատված կարգով Վարչություն են ներկայացնում միայն աուդիտի եզրակացությունները, ձևավորված և Հայաստանի Հանրապետության պետական բյուջե վճարված շահութաբաժինների գումարները ՀՀ վարչապետին և ՀՀ ֆինանսների նախարարին տրամադրվող ամփոփ տեղեկանքում չեն ներառվում: Նշված հանգամանքներով է բացատրվում ՀՀ ֆինանսների նախարարության և Վարչության կողմից ներկայացվող որոշ ցուցանիշների միջև եղած տարբերությունը:  

27. Վարչությունը, հիմք ընդունելով Հայաստանի Հանրապետության կառավարության 2004 թվականի նոյեմբերի 18-ի N 1844-Ն որոշմամբ սահմանված կարգով 2013-2015 թվականների տարեկան և 2016 թվականի առաջին կիսամյակի տվյալների հիման վրա իրականացված պետական մասնակցությամբ առևտրային կազմակերպությունների ֆինանսատնտեսական վիճակի դիտարկումների և վերլուծության արդյունքները, առանձնացրել է նշված ժամանակահատվածում 4 տարի, 3 տարի, 2 տարի և մեկ տարի վնաս ձևավորած (աղյուսակներ 1-4), ինչպես նաև գործունեություն չծավալած և շահույթ կամ վնաս չձևավորած ընկերությունների ցանկերը (աղյուսակ 5): Առանձնացվել են նաև բոլոր այն պետական մասնակցությամբ առևտրային կազմակերպությունները, որոնք նշված ժամանակահատվածում ձևավորել են համեմատաբար փոքր շահույթ՝ հիմք ընդունելով ակտիվների շահութաբերության գործակցի մեծությունը: 2015 թվականին շահույթով աշխատած 154 կազմակերպություններից մինչև 6% շահութաբերության մակարդակ են ունեցել 139-ը, իսկ 6%-ից բարձր շահութաբերության մակարդակ՝ 15-ը:

Աղյուսակ 1
ՑԱՆԿ
4 տարի վնասով աշխատած 50 և ավելի տոկոս պետական մասնակցությամբ
առևտրային կազմակերպությունների
	N
	Գործունեության արդյունքում վնաս ձևավորած ընկերության անվանումը
	Պետական մասնակ-ցության չափը (%)
	2013թ.      տարեկան, հազ. դրամ
	2014թ. տարեկան, հազ. դրամ
	2015թ. տարեկան, հազ. դրամ
	2016թ.

1-ին կիսամյակ, 
հազ. դրամ
	Ընդամենը վնասը, հազ. դրամ

	ՀՀ առողջապահության նախարարություն
	

	1
	<<Ա. Ավդալբեկյանի անվան առողջապահության ազգային ինստիտուտ>> ՓԲԸ
	100
	-26126
	-48520
	-29169
	-17463
	-121278

	ՀՀ էներգետիկայի և բնական պաշարների նախարարություն

	2
	<<ՀԱԷԿ>> ՓԲԸ
	100
	-4280715
	-7040220
	-1053738
	-163759
	-12538432

	3
	<<Հայգազարդ>> ՓԲԸ (22.12.2016թ. լուծարման մասին ընդունվել է ՀՀ կառավարության թիվ 1329-Ա որոշում)
	100
	-857313
	-5945842
	-772491
	-254106
	-7829752


	4
	<<Ընդունելությունների տուն>> ՓԲԸ
	100
	-50455
	-38541
	-30833
	-6701
	-126530

	ՀՀ սպորտի և երիտասարդության նախարարություն

	5
	<<Հավաքական թիմերի մարզական կենտրոն>> ՓԲԸ
	100
	-1414
	-1500
	-1710
	-658
	-5282

	ՀՀ էկոնոմիկայի նախարարություն

	6
	<<Կոմետա>> ԲԲԸ
	80
	-3193
	-6755
	-3315
	-475
	-13738

	Ջրային տնտեսության պետական կոմիտե

	7
	<<Մելիորացիա>> ՓԲԸ
	100
	-9678
	-12585
	-10610
	-11821
	-44694

	ՀՀ կառավարությանն առընթեր պետական գույքի կառավարման վարչություն

	8
	<<Երառսպասարկում>>ՓԲԸ (գտնվում է մասնավորեցման գործընթացում)
	100
	-8512
	-5952
	-13905
	-3018
	-31387

	9
	<<Երվերելակ>>ՓԲԸ (գտնվում է մասնավորեցման գործընթացում)
	100
	-9735
	-5291
	-1739
	-963
	-17728


Աղյուսակ 2
ՑԱՆԿ
3 տարի վնասով աշխատած 50 և ավելի տոկոս պետական մասնակցությամբ
առևտրային կազմակերպությունների 

	N
	Գործունեության արդյունքում վնաս ձևավորած ընկերության անվանումը
	Պետական մասնակ-ցության չափը (%)
	2013թ.      տարեկան, հազ. դրամ
	2014թ. տարեկան, հազ. դրամ
	2015թ. տարեկան, հազ. դրամ
	2016թ.

1-ին կիսամյակ, 

հազ. դրամ
	Ընդամենը վնասը, հազ. դրամ

	ՀՀ գյուղատնտեսության նախարարություն

	1
	<<Հայկական միրգ>> ՓԲԸ
	100
	Ցանկում ներառված չէ
	-61973
	-14266
	-38038
	-114277

	ՀՀ կրթության և գիտության նախարարություն

	2
	<<Պլաստպոլիմեր ԳՀԻ>> ՓԲԸ
	100
	Ցանկում ներառված չէ
	-3232
	-3328
	-1160
	-7720

	ՀՀ էներգետիկայի և բնական պաշարների նախարարություն

	3
	<<Հաշվարկային կենտրոն>> ՓԲԸ
	100
	-129
	-559
	3868
	-4571
	-5259

	4
	<<Երևանի ՋԵԿ>> ՓԲԸ
	100
	16551472
	-351397
	-3360692
	-5005626
	-8717715

	ՀՀ պաշտպանության նախարարություն

	5
	<<Չարենցավանի հաստոցաշինական գործարան>> ԲԲԸ
	80
	-85177
	80818
	-100503
	-195365
	-381045

	ՀՀ կառավարությանն առընթեր քաղաքացիական ավիացիայի գլխավոր վարչություն

	6
	<<Ավիաբուժ ԲԿ>> ՓԲԸ
	100
	-17769
	-499
	-3846
	4640
	-22114

	Ջրային տնտեսության պետական կոմիտե

	7
	<<Սևան-Հրազդանյան-Ջրառ>> ՓԲԸ
	100
	-2874837
	-2364798
	-3210968
	282241
	-8450603

	8
	<<Ախուրյան-Արաքս-Ջրառ>> ՓԲԸ
	100
	-620626
	-1676202
	-1374520
	81122
	-3671348

	ՀՀ կառավարությանն առընթեր պետական գույքի կառավարման վարչություն

	9
	<<Երևանի ոսկերչական գործարան>> ԲԲԸ (գտնվում է մասնավորեցման գործընթացում)
	80
	-156224
	Տեղեկատվություն ներկայացված չի
	-98854
	-57645
	-312723

	10
	<<Ընդերքաբան>>ԲԲԸ (գտնվում է մասնավորեցման գործընթացում)
	100
	-5126.9
	31067.5
	-9396.5
	-2120
	-16643.4

	Երևանի քաղաքապետարան (պատվիրակված լիազորություններ)

	11
	<<Կ. Դեմիրճյանի անվան Երևանի մետրոպոլիտեն>> ՓԲԸ
	100
	-722030
	-415070
	304568
	-122816
	-1259916

	ՀՀ Արմավիրի մարզպետարան

	12
	<<Վաղարշապատի հիվանդանոց>> ՊՓԲԸ
	100
	-9663,7
	6315,2
	-37220
	-18520
	-55740

	13
	<<Մեծամորի բժշկական կենտրոն>> ՊՓԲԸ
	100
	2020
	-5981
	-26531
	-313,3
	-32512


Աղյուսակ 3

ՑԱՆԿ
2 տարի վնասով աշխատած 50 և ավելի տոկոս պետական մասնակցությամբ
առևտրային կազմակերպությունների 

	N
	Գործունեության արդյունքում վնաս ձևավորած ընկերության անվանումը
	Պետական մասնակ-ցության չափը (%)
	2013թ.      տարեկան, հազ. դրամ
	2014թ. տարեկան, հազ. դրամ
	2015թ. տարեկան, հազ. դրամ
	2016թ.

1-ին կիսամյակ, 

հազ. դրամ
	Ընդամենը վնասը, հազ. դրամ

	ՀՀ առողջապահության նախարարություն
	

	1
	<<Հանրապետական անձավաբուժական կենտրոն>> ՓԲԸ
	100
	-4892
	5224
	24
	-2329
	-7221

	2
	<<Դիլիջանի մանկական հակատուբերկուլյոզային առողջարան>> ՓԲԸ
	100
	-376
	-330
	39
	8
	-706

	3
	<< Նուբարաշեն հոգեբուժական կենտրոն>> ՓԲԸ
	100
	Ցանկում ներառված չէ
	-18051
	7713
	-9145
	-27196

	4
	<<Նորք հոգեբուժական կենտրոն>> ՓԲԸ
	100
	Ցանկում ներառված չէ
	-2126
	18831
	-2413
	-4539

	5
	<<Նարկոլոգիական հանրապետական կենտրոն>> ՓԲԸ
	100
	Ցանկում ներառված չէ
	-3347
	34000
	-6108
	-9455

	ՀՀ արտակարգ իրավիճակների նախարարություն

	6
	<<Հատուկ լեռնափրկարար ծառայություն>> ՓԲԸ
	100
	-772
	-1947
	77
	15
	-2719

	7
	<< Տեղեկատվական ապահովման և ազդարարման կենտրոն>> ՓԲԸ
	100
	0
	875
	-328
	-472
	-800

	ՀՀ գյուղատնտեսության նախարարություն

	8
	<<Տեխնիկական մշակաբույսերի փորձարարական կայան>> ՓԲԸ
	100
	0
	-83
	90
	-893
	-976

	9
	<<Ագրոսպասարկում>> ՓԲԸ
	100
	-17499
	-1144
	0
	0
	-18643

	ՀՀ էներգետիկայի և բնական պաշարների նախարարություն

	10
	<<Որոտանի ՀԷԿՀ>> ՓԲԸ
	100
	-36280123
	15475787
	5995718
	-1064259
	-37344382

	11
	<<ԲԷՑ>> ՓԲԸ
	100
	-1490184
	-13493
	1559905
	82761
	-1503677

	12
	<<Հայ-ռուսական լեռնահանքային կազմակերպություն>> ՓԲԸ
	100
	-59536
	-39359
	Տեղեկա-տվություն չի ներկա-յացրել
	Ցանկում ներառված չէ
	-98895



	13
	<<Էներգետիկայի գիտահետազոտական ինստիտուտ>> ՓԲԸ
	100
	9293
	12580
	-58 358
	-68544
	-126902

	ՀՀ պաշտպանության նախարարություն

	14
	<<65 ռազմական գործարան>> ՓԲԸ
	100
	-25774
	18164
	16549
	-37193
	-62967

	15
	<<Պատնեշ>> ՓԲԸ
	100
	1884
	-647
	1023
	-12502
	-13149

	ՀՀ սպորտի և երիտասարդության նախարարություն

	16
	<<Դ. Համբարձումյանի անվան ջրային օլ. հերթ. մասնագիտ. Մանկապ. մարզադպրոց>> ՓԲԸ
	100
	304
	-2721
	-481
	1010
	-3202

	ՀՀ տրանսպորտի և կապի նախարարություն

	17
	<<Երկաթուղու շինարարության տնօրինություն>> ՓԲԸ (12.01.2017թ. լուծարման մասին ընդունվել է ՀՀ կառավարության թիվ 9-Ա որոշումը)
	100
	414
	-3252
	58
	-23794
	-27046

	ՀՀ էկոնոմիկայի նախարարություն

	18
	<<Ստանդարտների ազգային ինստիտուտ>> ՓԲԸ
	100
	-14314
	968
	2306
	-18249
	-32563

	ՀՀ քաղաքաշինության նախարարություն

	19
	<<Սալսա դիվելոփմենթ>> ՓԲԸ
	100
	Ցանկում ներառված չէ
	612159
	-575531
	-2175257
	-2750788



	ՀՀ կառավարությանն առընթեր պետական գույքի կառավարման վարչություն

	20
	<<Արաքս>> ՓԲԸ (գտնվում է մասնավորեցման գործընթացում)
	80
	-126
	-131
	15
	106
	-257

	21
	<<Ջրհան>> ՓԲԸ (գտնվում է մասնավորեցման գործընթացում)
	100
	Գործունեություն չի ծավալել
	-8
	-4788
	Գործունեություն չի ծավալել
	-4796

	22
	<<Ավտոմատիկա>> ՓԲԸ (գտնվում է մասնավորեցման գործընթացում)
	80
	-19861
	Տեղեկա-տվություն ներկայա-ցված չէ, ներառված չէ
	Գործունեու-թյուն չի ծավալել
	-18087
	-37948



	ՀՀ Գեղարքունիքի  մարզպետարան

	23
	<<Գավառի ԲԿ>>ՓԲԸ
	100
	12356
	1886
	-6990.6
	-2143
	-9133.6

	ՀՀ Վայոց Ձորի  մարզպետարան

	24
	<<Վայքի բուժմիավորում>> ՓԲԸ
	100
	510,4
	554
	-9654
	-10116
	-19770


Աղյուսակ 4

ՑԱՆԿ
մեկ տարի վնասով աշխատած 50 և ավելի տոկոս պետական մասնակցությամբ
առևտրային կազմակերպությունների 

	N
	Գործունեության արդյունքում վնաս ձևավորած ընկերության անվանումը
	Պետական մասնակ-ցության չափը (%)
	2013թ.      տարեկան, հազ. դրամ
	2014թ. տարեկան, հազ. դրամ
	2015թ. տարեկան, հազ. դրամ
	2016թ.

1-ին կիսամյակ, 

հազ. դրամ
	Ընդամենը վնասը, հազ. դրամ

	ՀՀ առողջապահության նախարարություն
	

	1
	<<Երևանի երկաթուղու պոլիկլինիկա>> ՓԲԸ
	100
	-379
	80
	26
	232
	379

	2
	<<Ֆանարջյանի անվան ուռուցքաբանության ազգային կենտրոն>> ՓԲԸ
	100
	31852
	-153788
	4420
	3630
	-153788

	3
	<<Դեղերի և բժշկական տեխնոլոգիաների փորձագիտական կենտրոն>> ՓԲԸ
	100
	11040
	-14972
	8920
	22726
	-14972

	4
	<<Նևրոզների կլինիկա>> ՓԲԸ

	100
	Ցանկում ներառված չէ
	-3938
	3877
	93
	-3938

	5
	<<Վնասքաբանության և օրթոպեդիայի գիտական կենտրոն>> ՓԲԸ
	100
	279
	15571
	-1708
	3126
	-1708

	6
	<<Նորք>> ինֆեկցիոն կլինիկական հիվանդանոց>> ՓԲԸ
	100
	40328
	47230
	49318
	-18833
	-18833

	7
	<<Ճառագայթային բժշկության և այրվածքների գիտական կենտրոն>> ՓԲԸ
	100
	2741
	1203
	1939
	-39312
	-39312

	8
	<<Ն.Բ. Հակոբյանի անվան ընդհանուր հիգենայի և մասնագիտական հիվանդությունների գիտահետազոտական ինստիտուտ>> ՓԲԸ


	100
	Ցանկում ներառված չէ
	721
	755
	-138
	-138

	ՀՀ բնապահպանության նախարարություն

	9
	<<Զվարթնոց>> Ավիաօդերևութաբանական Կենտրոն>> ՓԲԸ
	100
	-40442
	2800
	16035
	7142,3
	-40442

	ՀՀ գյուղատնտեսության նախարարություն

	10
	<<Գյուղատնտեսաության աջակցության հանրապետական կենտրոն>> ՓԲԸ
	100
	86
	11
	-716
	721
	-716

	11
	<<Գյումրիի սելեկցիոն կայան>> ՓԲԸ
	100
	26634
	5692
	5350
	-15530
	-15530

	12
	<<Կոտայքի ԳԱՄԱԿ>> ՓԲԸ
	100
	329
	222
	260
	-369
	-369

	13
	<<Տավուշի ԳԱՄԱԿ>> ՓԲԸ
	100
	248
	263
	116
	-1576
	-1576

	14
	<<Սյունիքի ԳԱՄԱԿ>> ՓԲԸ
	100
	98
	69
	78
	-1745
	-1745

	ՀՀ կրթության և գիտության նախարարություն

	15
	<<Գեղագիտության Ազգային կենտրոն>> ՓԲԸ
	100
	11141,5
	15025,4
	14845,9
	-29301
	-29301

	ՀՀ էներգետիկայի և բնական պաշարների նախարարություն

	16
	«Մեծամորէներգոատոմ» ՓԲԸ
	100
	-19154
	Տեղեկատվություն չի ներկայաց-րել
	Գործունեու-թյունը ժամանա-կավոր դադարեց-ված է
	Գործունեու-թյունը ժամանա-կավոր դադարեց-ված է
	-19154

	17
	<<Էներգետիկական համակարգի օպերատոր>> ՓԲԸ
	100
	5514
	4194
	1424
	-707018
	-707018

	18
	<<Էներգակարգաբերում>> ՓԲԸ
	100
	522
	2854
	3916
	-20650
	-20650

	ՀՀ պաշտպանության նախարարություն

	19
	<<Հենակետ>> ԲԲԸ
	100
	-2144
	80,6
	8979
	0
	-2144

	20
	<<Արմենիկում>> ՓԲԸ
	100
	182
	-316
	319
	533
	-316

	21
	<<Ռադիոֆիզիկայի և էլեկտրոնիկայի ինստիտուտ>> հատուկ կոնստրուկտորական բյուրո>> ՓԲԸ
	100
	Ցանկում ներառված չէ
	5632
	-5635
	0
	-5635

	ՀՀ տրանսպորտի և կապի նախարարություն

	22
	<<Հայավտոկայան>> ՓԲԸ
	100
	-51855
	69
	2077
	5923
	-51855

	23
	<<Հատուկ կապ>> ՓԲԸ
	100
	745
	-32977
	2202
	5216
	-32977

	24
	<<Հայաստանի հեռուստատեսային և ռադիոհաղորդիչ ցանց>> ՓԲԸ
	100
	45756
	178313
	72209
	-884815

	-884815


	ՀՀ էկոնոմիկայի նախարարություն

	25
	<<Չափագիտության ազգային ինստիտուտ>> ՓԲԸ
	100
	3017
	8444
	7572
	-13832
	-13832

	ՀՀ քաղաքաշինության նախարարություն

	26
	<<Քաղաքաշինական ծրագրերի փորձագիտական կենտրոն>> ԲԲԸ
	83
	Ցանկում ներառված չէ
	Ցանկում ներառված չէ
	Ցանկում ներառված չէ
	-16459
	-16459

	ՀՀ կառավարությանն առընթեր քաղաքացիական ավիացիայի գլխավոր վարչություն

	27
	<<Ավիաուսումնական կենտրոն>>ՓԲԸ
	100
	-1438
	1120
	4822
	7401,3
	-1438

	ՀՀ կառավարությանն առընթեր պետական գույքի կառավարման վարչություն


	28
	<<Հայշինվերանորոգում-1>> ՓԲԸ  (գտնվում է մասնավորեցման գործընթացում)
	80
	-4773
	Գործունեու-թյուն չի ծավալել
	Գործունեու-թյուն չի ծավալել
	Գործունեու-թյուն չի ծավալել
	-4773

	ՀՀ մշակույթի նախարարություն

	29
	<<Հուշարձանների վերականգնման կենտրոն>> ՓԲԸ
	100
	1801.6


	443.8


	853.8


	-3595
	-3595

	ՀՀ Արարատի մարզպետարան

	30
	<<ՈԿՖ Բանավանի ԱԱՊԿ>> ՓԲԸ
	100
	30,4
	-1046
	0
	2,2
	-1046

	ՀՀ Գեղարքունիքի  մարզպետարան

	31
	<<Սևանի  հիվանդանոց ԲԿ>> ՓԲԸ
	100
	Ցանկում ներառված չէ
	Ցանկում ներառված չէ
	Ցանկում ներառված չէ
	-5822
	-5822

	32
	<<Վարդենիսի հիվանդանոց>> ՓԲԸ
	100
	383
	5,4
	931,8
	-2159
	-2159

	ՀՀ Շիրակի մարզպետարան

	33
	<<Ծննդատուն>> ՓԲԸ
	100
	-17951
	676
	615
	159
	-17951

	34
	<<Գյումրու բժշկական կենտրոն>> ՓԲԸ
	100
	-34960
	1441
	1245
	265
	-34960

	35
	<<Հոգեկան առողջության կենտրոն>> ՓԲԸ
	100
	136
	240
	237,2
	-190,3
	-190,3

	36
	<<Արյան փոխներարկման կայան>> ՓԲԸ
	100
	564,3
	479,2
	240,24
	-198,8
	-198,8

	37
	<<Մարալիկի առողջության կենտրոն>> ՓԲԸ
	100
	78,2
	160,5
	107,1
	-2 444,7
	-2 444,7

	38
	<<Շտապ բուժօգնության կայան>> ՓԲԸ
	100
	221
	290
	198,4
	-1 173
	-1 173

	ՀՀ Տավուշի մարզպետարան

	39
	<<Բերդի բժշկական կենտրոն>> ՓԲԸ
	100
	2165
	6434
	644
	-3 455
	-3 455

	40
	<<Իջևանի ԱԱՊԿ>> ՓԲԸ
	100
	566,8
	645,3
	958
	-2 524

	-2 524


	
	ՀՀ Լոռու  մարզպետարան

	41
	<<Ախթալայի ԲԱ>> ՓԲԸ
	100
	40,8
	-573,7
	100
	143,7
	-573,7

	42
	<<Վանաձորի ինֆեկցիոն հիվանդանոց>> ՓԲԸ
	100
	114,7
	51,2
	38
	-2836
	-2836

	ՀՀ Վայոց Ձորի  մարզպետարան

	43
	<<Եղեգնաձորի ԲԿ>> ՓԲԸ
	100
	602
	-870
	160
	392,8
	-870

	ՀՀ Արագածոտնի մարզպետարան

	44
	<<Թալինի ԲԿ>> ՓԲԸ
	100
	7016,4
	3461,1
	1116,1
	-1072
	-1072

	ՀՀ Սյունիքի  մարզպետարան

	45
	<<Քաջարանի բժշկական կենտրոն>> ՓԲԸ
	100
	1040
	802
	163
	-33588
	-33588


Աղյուսակ 5

ՑԱՆԿ
Շահույթ կամ վնաս չձևավորած, գործունեություն չծավալող  առևտրային կազմակերպությունների
(2013թ. - 2016թ. առաջին կիսամյակ) 
	N
	Առևտրային կազմակերպության անվանումը
	Պետական մասնակցության չափը (%)
	2013թ.
	2014թ.
	2015թ.
	2016թ.-ի առաջին կիսամյակ

	
	
	
	
	
	
	

	ՀՀ առողջապահության նախարարություն

	1
	«Ռադիոիզոտոպների արտադրության կենտրոն» ՓԲԸ
	100
	ցանկերում
ներառված չէ
	ցանկերում ներառված չէ
	0
	0


	ՀՀ արտակարգ իրավիճակների նախարարություն

	2
	«Ստեփանավանի օդանավակայան» ՓԲԸ
	100
	0
	0
	տեղեկատվություն ներկայաված չէ
	տեղեկատվություն ներկայաված չէ

	ՀՀ կրթության և գիտության նախարարություն

	3
	«Ն.Նորքի ուսանողական ավան» ՓԲԸ*
	100
	տեղեկատվություն ներկայացված չէ
	տեղեկատվություն ներկայացված չէ
	տեղեկատվություն ներկայացված չէ
	տեղեկատվություն ներկայացված չէ

	ՀՀ կառավարությանն առընթեր պետական գույքի կառավարման վարչություն

	4
	«Կապուտակ» ՓԲԸ
	100
	Գործունեություն չի ծավալում:

	5
	«Ձիասապորտի կենտրոն» ՓԲԸ՝
	100
	Գործունեություն չի ծավալում:

	6
	«Ընդերքաբան» ԲԲԸ
	100
	Գործունեություն չի ծավալում:

	7
	«Ավտոմատիկա» ՓԲԸ
	80
	Գործունեություն չի ծավալում:

	8
	«Երվերելակ» ՓԲԸ
	100
	Գործունեություն չի ծավալում: 

	9
	«Ընդերքաբանի Աղբյուրակի տեղամաս» ՓԲԸ
	100
	Ստեղծվել է Հայաստանի Հանրապետության կառավարության 2015 թվականի դեկտեմբերի 24-ի N 1547-Ա որոշմամբ` «Ընդերքաբան» ԲԲԸ-ի վերակազմակերպման արդյունքում: Պետական գրանցումն  իրականացվել է 2016թ.-ի 2-րդ կիսամյակում: 

	10
	«Ընդերքաբանի Արեգի տեղամաս» ՓԲԸ
	100
	Ստեղծվել է Հայաստանի Հանրապետության կառավարության 2015 թվականի դեկտեմբերի 24-ի N 1547-Ա որոշմամբ՝ «Ընդերքաբան» ԲԲԸ-ի վերակազմակերպման արդյունքում: Պետական գրանցումն իրականացվել է 2016թ.-ի 2-րդ կիսամյակում:

	11
	«Ընդերքաբանի Մեղրաձորի տեղամաս» ՓԲԸ
	100
	Ստեղծվել է Հայաստանի Հանրապետության կառավարության 2015 թվականի դեկտեմբերի 24-ի N 1547-Ա որոշմամբ՝ «Ընդերքաբան» ԲԲԸ-ի վերակազմակերպման արդյունքում: Պետական գրանցումն իրականացվել է 2016թ.-ի 2-րդ կիսամյակում:

	12
	«Հայառշինվերանորոգում-1» ՓԲԸ
	80
	Գործունեություն չի ծավալում:

	ՀՀ Արագածոտնի մարզպետարան

	13
	«Կանթեղ» ՓԲԸ**
	100
	0
	0
	0
	0


* Հայաստանի Հանրապետության կրթության և գիտության նախարարության կողմից տեղեկատվություն չի ներկայացվում, քանի որ ընկերությունը գործունեություն չի ծավալում և ընկերության մասնաշենքերը Հայաստանի Հանրապետության կառավարության 2007 թվականի մայիսի 31-ի N 798-Ա որոշմամբ և Հայաստանի Հանրապետության կառավարության 2007 թվականի նոյեմբերի 29-ի N 1486-Ա որոշմամբ հանձնվել են Հայաստանի Հանրապետության կառավարությանն առընթեր պետական գույքի կառավարման վարչությանը` բնակիչների կողմից պարտքերը մարելուց հետո որպես բնակարային ֆոնդ նրանց նվիրաբերելու նպատակով:
** Հայաստանի Հանրապետության Արագածոտնի մարզպետարանի ներկայացված տեղեկատվության համաձայն ընկերության գործունեության ոլորտը թերթերի տպագրումն է, ներկայումս գործունեություն չի ծավալում, ունի մեկ աշխատող:
Վարվող քաղաքականության հակիրճ նկարագրությունը 

28. Պետական գույքի կառավարման ոլորտում իրականացվող գործառույթները հիմնվում են հետևյալ սկզբունքների վրա՝

1) որոշակիության սկզբունքի՝ որը նախատեսում է կառավարման յուրաքանչյուր օբյեկտի (կամ օբյեկտների խմբի) նկատմամբ կառավարման նպատակի սահմանումը, ինչպես նաև այդ նպատակին հասնելու քայլերի նախանշումը, կառավարչական որոշումների ընդունման, ինչպես նաև կառավարման արդյունքների համար պատասխանատուների սահմանումը, հաշվետվողականության և հսկողության մյուս մեխանիզմների ներդրումը, 

2) թափանցիկության սկզբունքի՝ որը նախատեսում է պետական գույքի կառավարման օբյեկտների վերաբերյալ տեղեկատվության հրապարակայնությունը, կառավարման և հսկողության գործընթացների անընդհատության ապահովումը, կառավարման օբյեկտների հաշվառումը, 

3) շահերի հավասարակշռության ապահովման սկզբունքի՝ որը նախատեսում է տնտեսական արդյունավետության և սոցիալական պատասխանատվության տեսակետներից երկկողմանի հիմնավորված կառավարչական որոշումների ընդունումը, ինչպես նաև կարճաժամկետ ու երկարաժամկետ նպատակների սահմանումը, 

4) հսկողության իրականացման անընդհատության սկզբունքի՝ որը նախատեսում է ՀՀ կառավարության կողմից սահմանված ցուցանիշների նկատմամբ անընդհատ հսկողություն, 

5) ծրագրային մոտեցման սկզբունքի, որը նախատեսում է կառավարման նպատակներին հասնելու և խնդիրները լուծելու համար որոշակի ծրագրերի (ՀՀ օրենքների և ՀՀ կառավարության որոշումների տեսքով) կազմումը, անհրաժեշտ գործիքակազմի, ռեսուրսների նկարագրությունն ու այդ ծրագրերի իրականացումը: 
29. Վերը թվարկված սկզբունքներից ամենախնդրահարույցը երրորդն է՝ շահերի հավասարակշռության ապահովման սկզբունքը, որի լուծման ճանապարհը տնտեսական արդյունավետության և սոցիալական պատասխանատվության միջև օպտիմալ հարաբերակցության սահմանումն ու ապահովումն է: 

Առկա իրավիճակի նկարագրությունը` բացասական կողմերը 
30. Պետական գույքի տնօրինման ներկայիս վիճակը բնորոշվում է հետևյալ հիմնական գծերով`
1) պետության տնօրինության ներքո են հիմնականում բարոյապես և ֆիզիկապես մաշված շարժական և անշարժ գույքը, որի ներդրումային գրավչությունը բավականին ցածր է,
2) պետական գույքի իրական արժեքի վերաբերյալ ամբողջական շուկայական պատկերը բացակայում է (նկատի ունենք այն հանգամանքը, որ պետական գույքի շուկայական արժեքը որոշվում է մասնավորեցման կամ օտարման փուլում), 

3) պետական անշարժ և շարժական գույքի արդիականացման, վերանորոգման, իրացվելիության բարձրացման համար միջոցներ գրեթե չեն հատկացվում, կամ հատկացված միջոցները խիստ անբավարար են առևտրային կազմակերպություններում արմատական վերազինում իրականացնելու համար, 

4) պետության կողմից վարվող քաղաքականությունը՝ պետական գույքի օգտագործման կամ կառավարման ոլորտում մասնավոր անձանց ներգրավելու ուղղությամբ, դեռևս բավարար արդյունքներ չեն ապահովում, 

5) պետական մասնակցությամբ առևտրային կազմակերպությունների (բացառությամբ էլեկտրաէներգետիկ համակարգի արտադրող և ծառայություններ մատուցող պետական մասնակցությամբ առևտրային կազմակերպությունների) արտադրանքը և մատուցած ծառայությունների որակը չի համապատասխանում բնակչության մեծ մասի պահանջարկին, 
6) պետական մասնակցությամբ առևտրային կազմակերպությունների տնօրենները (կառավարիչները) հետաքրքրված չեն տվյալ կազմակերպության ֆինանսատնտեսական ցուցանիշների բարելավման հարցերում, և թույլ է նրանց շահադրդումը (մոտիվացիան) լավագույն արդյունքների հասնելու գործում, 

7) պետական մասնակցությամբ առևտրային կազմակերպությունների գործունեության հիմքում դրված չեն եղել այնպիսի գործարար ծրագրեր, որոնք հիմնված են ծախսերի ու եկամուտների երկարաժամկետ (հեռանկարային) կանխատեսումների վրա, 

8) պետական գույքի հաշվառման համակարգը (դրա տեխնիկական հնարավորությունները) չեն բավարարում Վարչության, ինչպես նաև պետական կառավարման մյուս մարմինների կողմից ներկայացվող պահանջներին, 

9) պետական գույքի հաշվառման գրանցամատյանի ամբողջական տեղեկությունները մատչելի չեն համապատասխան պետական մարմիններին, ինչը չի նպաստում պետական գույքի առավել արդյունավետ կառավարմանը, 

10) պետական գույքի հաշվառման գրանցամատյանի տեղեկությունները մատչելի չեն հանրության, ինչպես նաև իրավաբանական անձանց համար, որի արդյունքում պետական անշարժ գույքի հավանական օգտագործողները չեն կարողանում ներկայացնել պետական գույքի օգտագործման (ներառյալ վարձակալության) և գնման վերաբերյալ իրենց առաջարկությունները:

31. Պետական գույքի կառավարման ոլորտում միջազգային փորձի ուսումնասիրությունը վկայում է երեք հնարավոր մոդելների կիրառման մասին՝ 1) ապակենտրոնացված (կամ ոլորտային), 2) երկաստիճան և 3) կենտրոնացված:

32. Ապակենտրոնացված մոդելը նախատեսում է, որ պետական մասնակցությամբ ընկերությունները կառավարվում են ոլորտային նախարարության կամ ոլորտային իշխանության մարմնի կողմից: Այս մոդելի հիմնական առավելությունն այն է, որ ոլորտային մարմինը (այդ մարմնի համապատասխան մասնագետները) օժտված լինելով փորձագիտական, մասնագիտական հմտություններով և ունենալով կառավարման բոլոր լիազորությունները, կարողանում է իրականացնել ակտիվ տնտեսական (որոշ երկրներում այն անվանվում է նաև «արդյունաբերական») քաղաքականություն: Սակայն, ներկայումս քաղաքականության նախապատվությունները փոփոխվել են՝ որոշակի ճյուղային ուղղվածությունից դեպի համակարգային տնտեսական քաղաքականություն: Այս պայմաններում ապակենտրոնացված մոդելի առավելությունները չեզոքացվում են: Բացի այդ, պետական գույքի կառավարման ապակենտրոնացված մոդելի կիրառմամբ դժվար է տարանջատել պետության՝ որպես սեփականատիրոջ գործառույթները պետության այլ գործառույթներից: 

33. Պետական գույքի կառավարման երկաստիճան մոդելը նախատեսում է լիազորությունների տարանջատում ոլորտային նախարարության (կամ ոլորտային պետական մարմնի) և «ընդհանուր» նախարարության միջև, որի օրինակներ կարող են ծառայել Ավստրալիայում՝ ֆինանսների և կառավարման նախարարությունը, Իտալիայում՝ էկոնոմիկայի և ֆինանսների նախարարությունը, Ֆրանսիայում՝ էկոնոմիկայի նախարարությունը: Երկաստիճան մոդելի կիրառման դեպքում երկու պետական մարմիններ՝ ճյուղայինը և ընդհանուրը պատասխանատու են սեփականատիրոջ իրավունքների իրականացման համար: Այս մոդելը նախկինում լայնորեն տարածված էր Տնտեսական համագործակցության և զարգացման կազմակերպության երկրներում: Ընդ որում, որոշակի՝ «ընդհանուր» պետական մարմինը հանդես էր գալիս որպես առանցքային, որն ապահովում էր պետական ընկերությունների կառավարման ընդհանուր քաղաքականությունը և համակարգում այդ գործառույթները:

34. Պետական գույքի կառավարման կենտրոնացված մոդելը նախատեսում է, որ սեփականատիրոջ գործառույթներն իրականացնում է միայն մեկ գլխադասային նախարարությունը կամ պետական մարմինը: Այս մոդելը ամենատարածվածն է դառնում աշխարհում: Երկրների մեծ մասում պետական գույքի կառավարման գործառույթներն իրականացնող մարմին է հանդիսանում ֆինանսների նախարարությունը (Դանիա, Նիդեռլանդներ, Իսպանիա, Չեխիա) կամ արդյունաբերության նախարարությունը (Նորվեգիա, Շվեդիա): Բելգիայում այդ նպատակի համար ստեղծված է առանձին նախարարություն՝ պետական և կորպորատիվ իրավունքների նախարարություն: Մի շարք երկրներում այդ նպատակների համար ստեղծվում են առանձին գործակալություններ, որոնք գործում են ինքնուրույն, ունեն առևտրային ուղղվածություն, և որպես կանոն հաշվետու են ֆինանսների նախարարությանը: Այդպիսի գործակալություն ստեղծված է, օրինակ, Ֆրանսիայում:

35. Ռուսաստանի Դաշնության կառավարության 2014 թվականի ապրիլի 15-ի N 327 որոշմամբ ընդունվել է Ռուսաստանի Դաշնության դաշնային գույքի կառավարման ծրագիրը, որը ներառում է մինչև 2018 թվականը ընկած ժամանակահատվածի պետական գույքի կառավարման քաղաքականության հիմնական ուղղությունները և այդ ժամանակահատվածում իրականացվելիք միջոցառումների նկարագրությունը: Ծրագիրը նպատակաուղղված է՝
1) դաշնային գույքի կազմի և կառուցվածքի օպտիմալացմանը՝ ինչպես մակրո-, այնպես էլ միկրոմակարդակներում` նպատակ ունենալով տնտեսական աճի համար կայուն նախադրյալների ստեղծումը,  

2) դաշնային գույքի կառավարման արդյունավետության բարձրացմանը, ներառյալ  պետական բաժնեմասով ընկերությունների մրցունակության և ներդրումային գրավչության բարձրացմանը, 

3) տնտեսության պետական հատվածի ընդլայնման սահմանափակմանը, այդ թվում համապատասխան արգելքների ու սահմանափակումների կիրառմամբ, իսկ պետության ուղղակի մասնակցությունը տնտեսությունում նախատեսվում է փոխարինել ոլորտային կարգավորման կամ տնտեսական այլ լծակներով:  

36. Ռուսաստանի Դաշնությունում պետական դաշնային գույքի ծրագրի իրականացման համար պատասխանատու է Պետական գույքի կառավարման դաշնային գործակալությունը, որն իրականացնում է պետական գույքի կառավարման, պետական գույքի մասնավորեցման, դատական և այլ մարմինների կողմից բռնագանձված գույքի իրացման, տիրազուրկ շարժական գույքի, ինչպես նաև այլ ձևերով պետական սեփականություն դարձված գույքի կառավարման գործառույթները:   

37. Ղազախստանի Հանրապետությունում 2011 թվականի մարտի 1-ին ընդունվել է «Պետական ունեցվածքի մասին» N 413-IV օրենքը, ըստ որի պետական ունեցվածք է համարվում ինչպես հանրապետական, այնպես էլ տեղական նշանակության գույքը: Հանրապետական նշանակության ունեցվածքի կազմում ներառված է պետության գանձապետարանի ունեցվածքը՝ պետական բյուջեի միջոցները և Ղազախստանի Հանրապետության ազգային հիմնադրամի միջոցները, այլ պետական ունեցվածքը, որն ամրացված չէ իրավաբանական անձանց, ինչպես նաև իրավաբանական անձանց ամրացված պետական գույքը: Տեղական ինքնակառավարման մարմինների ունեցվածքի կազմում ներառված են տեղական բյուջեների միջոցները և այլ գույքը, որն ամրացված է տեղական ինքնակառավարման մարմիներին, կամ նրանց ստեղծած իրավաբանական անձանց:

38. Պետական ունեցվածքի կառավարման գործում լիազորված մարմին է համարվում Ղազախստանի Հանրապետության ֆինանսների նախարարության Պետական ունեցվածքի և մասնավորեցման կոմիտեն, որն օժտված է Ղազախստանի Հանրապետության անունից պետական սեփականության սուբյեկտի իրավունքների իրացման իրավասություններով, վարում է պետական գույքի հաշվառման և մոնիտորինգի տեղեկատվական բազաները, իրականացնում է պետական գույքը մասնավոր հատվածին փոխանցելու նախապատրաստման, գործարքների իրականացման, վերահսկան և հաշվառման գործառույթները, պետության անունից հանդես է գալիս որպես պայմանագրի կողմ, ինչպես նաև իրականացնում է բազմաթիվ այլ գործառույթներ:        

39. Չեխիայի Հանրապետության ֆինանսների նախարարության Պետական գույքի կառավարման վարչությունն իրականացնում է պետական գույքի կառավարման և մասնավորեցման ոլորտի կենտրոնական կառավարման մարմնի գործառույթները: Պետական գույքի կառավարման ոլորտում դրանք վերաբերում են ոչ միայն ֆինանսների նախարարության իրավասությանը` ընդհանուր պետական գույքի կառավարման առումով, այլ նաև Չեխիայի Հանրապետությանը պատկանող գույքային և ոչ գույքային այլ իրավունքների նկատմամբ ընդհանուր իրավասությանը: 

40. Չեխիայի Հանրապետության ֆինանսների նախարարության Պետական գույքի կառավարման վարչությունը մշակում է պետական գույքի կառավարման ոլորտում պետական ֆինանսական քաղաքականությունը, նախապատրաստում է ամբողջ երկրում գործող իրավական կարգավորման նորմերը, սահմանում է սեփականության իրավունքի մեթոդաբանությունը և համակարգում պետական գույքի օգտագործումը: Այդ մարմինն իրականացնում է պետական գույքի մասնավորեցման կենտրոնական կառավարման մարմնի գործառույթները, ապահովում է ընդունված մասնավորեցման որոշումների կատարումը, կառավարում է լուծարված պետական ընկերությունների կամ այլ պետական կամակերպությունների գույքը, պետության անունից ձեռք է բերում առևտրային կազմակերպությունների բաժնետոմսեր և իրականացնում է պետության` որպես բաժնետիրոջ իրավունքները:
41. Ֆրանսիայում Ֆրանս Դոմեյնը ֆրանսիական կառավարական գործակալություն է, որը կենտրոնական դերակատարում ունի ֆրանսիական պետությանը պատկանող անշարժ գույքի կառավարման ոլորտում: Ֆրանս Դոմեյնը ստեղծվել է 2005թ.-ին և հանդես է գալիս որպես պետական անշարժ գույքի սեփականատեր և խորհրդատվություն է տրամադրում պետական կառավարման մարմիններին անշարժ գույքի հետ կապված նրանց գործունեության վերաբերյալ, մասնավորապես` համակարգելով տարբեր նախարարությունների անշարժ գույքի ռազմավարության իրականացումը: Ֆրանս Դոմեյնը գործում է Ֆրանսիայի բյուջեի և պետական բարեփոխումների նախարարության ենթակայության ներքո:

42. Սկսած 2007 թվականից Ֆրանսիայի կենտրոնական կառավարության բոլոր նախարարությունները Ֆրանս Դոմեյնին «ներքին ռենտա» են վճարում պետությանը պատկանող անշարժ գույքի օգտագործման համար: Ֆրանս Դոմեյնի իրավասությունների մեջ է մտնում նաև այն պետական գույքի վաճառքի կազմակերպումը, որն այլևս չի օգտագործվում կառավարության կողմից, որի պահպանումը կապված է չափից ավելի մեծ ծախսերի հետ, կամ գույքի տարիքը մեծ է: Ընդհանուր առմամբ անշարժ գույքի հետ կապված գործառույթները ներառում են գնելը, վաճառելը, վարձակալությամբ տրամադրելը, այն բարելավելը և գույքի «զարգացումը»: 

V. ԱՌԱՋԱՐԿՎՈՂ  ԼՈՒԾՈՒՄՆԵՐԸ 

Ընդհանուր քաղաքականության ոլորտում

43. Հաշվի առնելով պետական գույքի կառավարման կենտրոնացված մոդելի՝ ստորև ներկայացված առավելությունները, Հայաստանի Հանրապետությունում նպատակահարմար է կիրառել պետական գույքի (ներառյալ՝ Հայաստանի Հանրապետությանը սեփականության իրավունքով պատկանող շենքերի և շինությունների ու դրանց սպասարկման և օգտագործման համար հատկացված պետական սեփականություն հանդիսացող հողամասերի, առևտրային կազմակերպություններում պետությանը սեփականության իրավունքով պատկանող բաժնետոմսերի (բաժնեմասերի), պետությանը պատկանող գույքային իրավունքների) կառավարման այդ մոդելին բնորոշ մեխանիզմները:

44. Պետական գույքի կառավարման կենտրոնացված մոդելի հիմնական առավելություններն են՝
1) պետության՝ որպես գույքի սեփականատիրոջ նպատակների և ակնկալիքների որոշակիությունը, 

2) պետական գույքի օգտագործման արդյունավետության (իսկ առևտրային կազմակերպությունների դեպքում՝ հատկապես շահութաբերության) բարձրացման նպատակադրումը, 

3) սեփականատիրոջ գործառույթների իրականացման միասնական և հետևողական քաղաքականության ապահովումը, 

4) պետական գույքի կառավարման ոլորտում ներգրավված պետական տարբեր մարմինների գործողությունների համակարգումը, 

5) կառավարման թափանցիկության և հաշվետվողականության ապահովումը: 

45. Պետական գույքի կառավարման քաղաքականության հիմնական նպատակը պետության գործառույթների իրականացման ապահովման համար անհրաժեշտ պետական գույքի կառավարման արդյունավետության բարձրացման և  պետություն-մասնավոր հատված գործընկերության համար նպաստավոր պայմանների ստեղծումն է:
46. Պետական գույքի կառավարման քաղաքականության ոլորտում առաջին հերթին անհրաժեշտ է՝
1) զարգացնել պետական գույքի օգտագործման և տիրապետման տնտեսական լծակները՝ վարչական լծակների թուլացման կամ պարզեցման զուգակցման ճանապարհով, 
2) բարելավել պետական գույքի ծրագրային կառավարման մոտեցումները՝ ծրագրերում նախատեսելով կոնկրետ միջոցառումների կատարման պատասխանատու մարմինները, ֆինանսավորման աղբյուրները և ակնկալվող արդյունքները, 
3) իրականացնել պետական սեփականություն հանդիսացող ակտիվների ամբողջական հաշվառումը և գնահատումը, կամ, կարճատև ժամանակահատվածում գնահատման անհնարինության դեպքում, կատարել կանխատեսումային գնահատում,

4) պարզեցնել պետական գույքի կառավարման վարչարարությունը՝ պարզ ու թափանցիկ ընթացակարգերով իրականացնել պետական անշարժ և շարժական գույքի հետ կատարվող գործարքները, ինչպես նաև գույքային իրավունքների փոխանցումն այլ անձանց, 

5) ձևավորել և կիրառել պետական անշարժ գույքի օպտիմալացման մեխանիզմները, դրա արդյունքում հասնելով առանձնացված (նախկինում չօգտագործվող) տարածքները և գույքը տնտեսական շրջանառության մեջ ընդգրկելու ակտիվացմանը (այդ թվում՝ ֆինանսական վարձակալության (լիզինգի) ներդրման միջոցով), արդյունավետ օգտագործմանը և պահպանմանը, 

6) պետական մասնակցությամբ առևտրային կազմակերպությունների գործունեության արդյունավետության բարձրացման նպատակով սահմանել այդ կազմակերպությունների նվազագույն շահութաբերության մակարդակ՝ 6%-ի չափով, և առաջիկայում հասնել շահութաբերության մակարդակի բարձրացմանը՝ ապահովելով պետական ձեռնարկատիրության արդյունավետությունը, 

7) պետական մասնակցությամբ առևտրային կազմակերպությունների գործունեության և այդ կազմակերպությունների տնօրենների աշխատանքի գնահատումն իրականացնել կազմակերպությունների գործարար ծրագրերի իրականացման (դրանցում ամրագրված նպատակների ձեռքբերման, ցուցանիշների ապահովման) արդյունքների հիման վրա, 

8) պետական գույքի մասնավորեցման, օտարման ոլորտում իրականացնել գնային ճկուն քաղաքականություն՝ հիմնական ուշադրությունը դարձնելով ներդրումների ներգրավմանը և սոցիալական խնդիրների լուծմանը, 

9) մշակել սույն Հայեցակարգում (մասնավորապես՝ 30-րդ կետում) նշված՝ պետական գույքի տնօրինման և կառավարման բացասական կողմերի վերացմանն ուղղված միջոցառումների համակարգ, 

10) նախաձեռնել և իրականացնել պետական անշարժ գույքի օտարման, պետական գույքի վարձակալության տրամադրման գործընթացների վարչարարության պարզեցման, որոշում​ների ընդունման, ուստի և` գործարքների կնքման ժամկետների կրճատմանն ուղղված իրավական ակտերի ընդունումը, 

11) քննարկել պետական գույքի կառավարման ընդհանուր քաղաքականության և հաշվառման ոլորտներում նոր տեխնոլոգիաների ու թվայնացման ներդրման հնարավորությունները: 

47. Պետական սեփականության կազմը բազմաբնույթ է և այն ներառում է սեփականության իրավունքով պետությանը պատկանող անշարժ և շարժական գույքի տարրեր: Եվ քանի որ պետական սեփականության կազմը բազմազան է, ուստի պետական սեփականության յուրաքանչյուր խմբի համար դրանց օգտագործման գերակայությունները, հետևաբար նաև արդյունավետության չափանիշները տարբեր են: Պետական մասնակցությամբ առևտրային կազմակերպությունների գործունեությունը պետք է համապատասխանի մասնավոր առևտրային կազմակերպությունների գործունեության արդյունավետության չափանիշին` շահութաբերությանը, դրանով ապահովելով մասնավոր ընկերությունների հետ հավասար պայմաններում մրցակցելու հնարավորությունը:

48. Մյուս կողմից, երբ խոսքը վերաբերում է պետական գույքի օգտագործման արդյունավետությանը, կիրառվում է «տեխնիկական արդյունավետություն» հասկացությունը, ինչը ենթադրում է, որ նման ծառայությունների արդյունավետության գնահատման չափանիշ է հանդիսանում պետական գույքի օգտագործման համապատասխանությունը սպառողների, բնակչության որոշակի խմբերի պահանջներին կամ կազմակերպության ստեղծման նպատակներին (մատուցվող ծառայությունների որակը, մատչելիությունը, այժմեականությունը, զբաղվածության ապահովումը և այլն): 

Պետական գույքի հաշվառման և գրանցամատյանի վարման ոլորտում 

49. Հայաստանի Հանրապետության սեփականություն հանդիսացող պետական գույքի հաշվառման, գրանցամատյանի վարման  և առկա պետական գույքի վերաբերյալ տեղեկատվության մատչելիությունն ապահովելու ուղղությամբ անհրաժեշտ է իրականացնել մի շարք միջոցառումներ: 

50. Պետական սեփականություն հանդիսացող անշարժ գույքերի նկատմամբ սեփականության իրավունքի պետական գրանցման և այլ գործարքների իրականացման ժամանակ պետք է հանդես գա միայն պետական գույքի կառավարման ոլորտում լիազոր մարմինը (ներկայում՝ Վարչությունը)՝ անկախ այն հանգամանքից, թե տվյալ գույքը պետական որ մարմնին է ամրացված: 
51. Պետական գույքի հաշվառման և միասնական գրանցամատյանի վարման ոլորտում առաջարկվում են կատարելագործման հետևյալ մոտեցումները`

1) մշակել և ներդնել պետական գույքի հաշվառման նոր համակարգ, որի հիմքում դրված է լինելու արդիական տեխնոլոգիաների կիրառումը: Այդ համակարգն անհրաժեշտ է նախագծել և հաշվառումն իրականացնել այնպես, որպեսզի հնարավոր լինի հետևել պետական գույքի կազմի փոփոխություններին և որոշակի վերլուծություններ իրականացնել՝ 

ա. տվյալ պահի դրությամբ գույքի առկայության, 

բ. վարձակալությամբ, անհատույց օգտագործման իրավունքով տրամադրված պետական գույքի կազմի մասին,

գ. մասնավոր անձանց կառավարման հանձնված պետական գույքի կազմի և բնութագրիչների մասին, 

դ. օտարման ենթակա պետական գույքի մասին, 

ե. ազատ` չօգտագործվող պետական գույքի և դրա բնութագրիչների մասին, 

զ. պետական մասնակցությամբ ընկերությունների գործունեության հիմնական ցուցանիշների և այդ ցուցանիշների դինամիկայի մասին, 

է. գույքի բոլոր տարրերի վերաբերյալ նախորդ ժամանակահատվածում տեղի ունեցած փոփոխությունների, այդ փոփոխությունների դրական կամ բացասական միտումների մասին: 

2) պետական գույքի հաշվառման և գրանցամատյանի վարման միասնական սկզբունքները պետք է տարածվեն նաև այն գույքի վրա, որոնք ներկայումս ներառված չեն հաշվառման համակարգում` հիմնականում հատուկ նշանակության անշարժ գույքը: Այս պարագայում խոսքը վերաբերում է հաշվառման միասնական սկզբունքների կիրառմանը, այլ ոչ թե այդ տեղեկատվության համընդհանուր հասանելիությանը, 

3) անհրաժեշտ է լրամշակել հաշվառվող պետական գույքի կազմը՝ հաշվառման բազայում ներառելով նաև պետական մասնակցությամբ ընկերությունների գործունեության հիմնական ցուցանիշների և այդ ցուցանիշների դինամիկայի մասին տեղեկատվությունը: 

52. Առաջարկվող պետական գույքի հաշվառման համակարգը պետք է լինի ամբողջական և ավտոմատացված, որն ամբողջ ծավալով (բացի հատուկ նշանակության գույքի մասին տեղեկություններից) հասանելի է պետական գույքի կառավարման գործընթացում ընդգրկված բոլոր պետական մարմինների համար: 
53. Պետական գույքի առանձին տարրերի վերաբերյալ տեղեկատվության հասանելություն է անհրաժեշտ ապահովել նաև հասարակության համար, հասանելիության ծավալը որոշելով համապատասխան կարգով: 

54. Պետական գույքի հաշվառման ոլորտում վերը նշված փոփոխությունների իրականացման համար անհրաժեշտ է փոփոխություններ կատարել հաշվառման և գրանցամատյանի վարման կարգը սահմանող կարգում, որը հաստատված է Հայաստանի Հանրապետության կառավարության 2005 թվականի ապրիլի 28-ի N 562-Ն որոշմամբ, կամ ընդունել նորը: 

55. Պետական գույքի հաշվառման նոր համակարգի ներդրումը կպահանջի ֆինանսական միջոցներ` ծրագրային ապահովման մշակման և ներդրման համար: 

Պետական մասնակցությամբ առևտրային կազմակերպությունների և պետական ոչ առևտրային կազմակերպությունների գործունեության բարելավման ոլորտում
56. ՈՒսումնասիրությունը ցույց է տալիս, որ պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների կառավարման համակարգի կատարելագործման, դրանց կողմից պետական գույքի օգտագործման արդյունավետության բարձրացման ուղղությամբ անհրաժեշտ է իրականացնել հետևյալ միջոցառումները: 

57. Անհրաժեշտ է հստակեցնել պետական ոչ առևտրային կազմակերպությունների և պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների կազմը և կառուցվածքը ու օպտիմալացնել դրանց քանակը, որպես օպտիմալացման չափանիշ ընդունելով պետության գործառույթների իրականացումը: Մասնավորապես` 
1) վերակազմակերպել 100 տոկոս պետական սեփականություն հանդիսացող բաժնետոմսերով (բաժնեմասով) առևտրային կազմակերպությունները ոչ առևտրային կազմակերպությունների` եթե պետական բաժնետոմսերով (բաժնեմասով) առևտրային կազմակերպությունները, իրենց գործունեության բնույթով, շահույթ ստանալու նպատակ չեն հետապնդում, 
2) լայնորեն կիրառել պետական գույքի ու հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու պրակտիկան: 

58. Առաջարկվում է կատարելագործել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների գործունեության ֆինանսատնտեսական մոնիտորինգի համակարգը և բարձրացնել պետական ոչ առևտրային կազմակերպությունների կառավարման որակը, մասնավորապես` 
1) սահմանել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների աշխատանքի հիմնական տեխնիկատնտեսական և այլ որակական ցուցանիշները, այդ թվում` դրանց գործարար ծրագրերի (ֆինանսատնտեսական գործունեության ծրագրերի) համաձայնեցման միջոցով, 
2) յուրաքանչյուր պետական մարմին (գերատեսչություն) պետք է հսկողություն սահմանի իր համակարգում գործող պետական ոչ առևտրային կազմակերպությունների, ինչպես նաև պետական գույքի ներդրմամբ ստեղծված այլ իրավաբանական անձանց (հասարակական միավորումների, հիմնադրամների, իրավաբանական անձանց միությունների) համար հաստատված ծրագրերի իրականացման նկատմամբ, 
3) իրականացնել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների ժամկետանց կրեդիտորական պարտավորությունների մոնիտորինգը, պարտավորությունների առաջացման գործոնների վերլուծությունը, 
4) մշակել և իրականացնել վնասով և ցածր շահութաբերությամբ աշխատող պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների ֆինանսատնտեսական առողջացման ծրագրերը` դրանց սնանկացումը թույլ չտալու համար, 
5) սեփականատիրոջ նախաձեռնությամբ իրականացնել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների գործունեության ներքին աուդիտ: 

59. Անհրաժեշտ է ներդնել պետական սեփականություն հանդիսացող բաժնետոմսերի (բաժնեմասերի) կառավարման արդիական (փորձարկված և լավագույն) մեթոդներն ու ձևերը, մասնավորապես` 

1) սահմանել պետական գույքի կառավարման գործընթացում ընդգրկված անձանց (գործադիր տնօրենների, կառավարիչների, պետության լիազոր ներկայացուցիչների) աշխատանքի խրախուսման այնպիսի ձևեր ու մեխանիզմներ, որոնք կախված կլինեն նրանց գործունեության արդյունքներից, 

2) ստեղծել մասնագիտացված կառավարիչների ռեզերվ («բանկ»), որտեղ պետք է ընդգրկվեն անձինք, ովքեր կանցնեն որակավորման, հմտությունների ստուգման քննություն և այդ ռեզերվից կնշանակվեն պետական մասնակցությամբ ընկերություններում ազատված` թափուր պաշտոններում: 
60. Պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների գույքի օգտագործման արդյունավետության բարձրացման տեսանկյունից անհրաժեշտ է, մասնավորապես`
1) սահմանել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների կողմից գույքի (անշարժ և շարժական) օգտագործման արդյունավետության գնահատման չափորոշիչները,
2) իրականացնել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների և պետական ոչ առևտրային կազմակերպությունների կողմից գույքի (անշարժ և շարժական) օգտագործման արդյունավետության պարբերական ուսումնասիրություններ,
3) պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների հաշվեկշիռներում հաշվառվող, կազմակերպությունների բնականոն գործունեության համար ոչ անհրաժեշտ կամ մասամբ օգտագործվող անշարժ և շարժական գույքը Հայաստանի Հանրապետության օրենսդրությամբ սահմանված կարգով առանձնացնել ընկերությունների կազմից և հանձնել Վարչության տնօրինությանը, ինչի արդյունքում՝
ա. առևտրային կազմակերպությունների ակտիվների նվազեցումը կհանգեցնի դրանց շահութաբերության գործակցի բարձրացմանը, 

բ. պետությանը հանձնված գույքը կտնօրինվի ավելի արդյունավետ և նպատակային, 

4) պետական մասնակցությամբ առևտրային կազմակերպությունների ու պետական ոչ առևտրային կազմակերպությունների գործունեությունն իրականացնել վերադաս պետական կառավարման մարմնի կողմից հաստատված գործարար ծրագրի հիման վրա, մասնավորապես՝ 

ա. կազմակերպություններում հաստատել սահմանված ձևաչափին համապատասխան գործարար ծրագրերը: 
բ. 50 տոկոս և ավելի պետական սեփականությամբ բաժնետոմսերով (բաժնեմասով) ընկերություններում ներդնել տնօրենների գնահատման համակարգ՝ գնահատման հիմնական չափորոշիչ նախատեսելով ընկերությունների շահույթի ձևավորումը և շահութաբերության գործակցի 6%-անոց նվազագույն շեմը: 
61. Պետական մասնակցությամբ առևտրային կազմակերպությունների տնտեսական գործունեության արդյունավետության բարձրացման բնագավառում 2017 թվականի և հաջորդող տարիների ընթացքում կոնկրետ միջոցառումների և գործուն լծակների կիրառման նպատակով Վարչությունը, ելնելով պետական մասնակցությամբ առևտրային կազմակերպությունների (այսուհետ այս բաժնում՝ կազմակերպություններ) 2013 թվականի, 2014 թվականի և 2015 թվականի տնտեսական գործունեության արդյունքների վերլուծությունից, իրականացրել է ըստ գործունեության արդյունավետության մակարդակի նշված կազմակերպությունների դասակարգում:

62. Դասակարգման համաձայն կազմակերպությունները բաժանվել են վեց խմբի: Ընդ որում, դասակարգումը իրականացնելիս հաշվի է առնվել նաև կազմակերպությունների համար սահմանված տնտեսական գործունեության արդյունավետության սահմանային շեմը: Նշենք, որ կազմակերպությունների արդյունավետության մակարդակի գնահատման համար օգտագործվել է ըստ ակտիվների շահութաբերության ցուցանիշը, իսկ նվազագույն սահմանային շահութաբերության ցուցանիշի համար շեմ ընդունվել է 6%-ը, ելնելով ներկայումս գործող՝ ՀՀ կենտրոնական բանկի կողմից սահմանվող վերաֆինանսավորման տոկոսադրույքի մեծությունից: Այլ կերպ, կազմակերպությունների գործունեության արդյունավետության գնահատման համար որպես ընդհանրական և միակ ֆինանսական ցուցանիշ առաջարկվում է ընդունել ըստ ակտիվների շահութաբերության ցուցանիշը:

63. Դասակարգվել են ըստ նախապես սահմանված հատկանիշների մոնիտորիգի համակարգում ընդգրկված 182 կազմակերպություններ:

64. Առաջին խմբի մեջ խմբավորվել են թվով 10 կազմակերպություններ, որոնց տեսակարար կշիռը կազմակերպությունների ընդհանուր թվի մեջ կազմում է 5,5%: Նշված խմբի մեջ ընդգրկված կազմակերպություններն ունեն հետևյալ բնութագրիչ հատկանիշները՝ 2013թ.-ի, 2014թ.-ի և 2015թ.-ի համար շահութաբերության մակարդակը հավասար է կամ գերազանցում է շահութաբերության նվազագույն սահմանային շեմը (6%-ը), ունեն ըստ տարիների շահութաբերության ցուցանիշի աճ, ունեն հստակ սահմանված թիրախներով և ցուցանիշներով զարգացման գործարար ծրագրեր, ապահովել են հիմնականում ֆինանսական և ոչ ֆինանսական ցուցանիշների գծով դրական փոփոխություններ: Առաջին խմբի մեջ ընդգրկված կազմակերպությունների շահութաբերության միջին ցուցանիշը 2015թ.-ի դրությամբ կազմել է 9,95% (աղյուսակ 6): Վարչությունն առաջարկում է շահութաբերության սահմանային շեմը (6%-ը) սկսած 2018թ.-ից սահմանել 10%, որը իրենից ներկայացնում է առաջին խմբում ընդգրկված կազմակերպությունների շահութաբերության միջին ցուցանիշի մեծությունը: Ընդ որում շահույթի ծավալի աճը 2015թ.-ին 2013թ.-ի նկատմամբ կազմել է 300%, իսկ ակտիվների աճը նույն ժամանակահատվածում կազմել է 112,7%:

65. Առաջին խմբում ընդգրկված կազմակերպությունների գործունեության բարելավման համար վերադաս կառավարման մարմինները մինչև 2017թ.-ի մայիսի 15-ը պետք է իրականացնեն յուրաքանչյուր կազմակերպության գործարար ծրագրի 2017թ.-ի 3-րդ և 4-րդ եռամսյակների գծով նախատեսված առաջադրանքների քննարկում և վերահաստատում (ըստ սահմանված ցուցանիշների կատարողականի), տնտեսական գործունեության վիճակը էականորեն բարելավող ներդրումային միջոցառումների իրականացման նախապատրաստում (ըստ ներդրումների ծավալի, ուղղությունների, իրականացման ժամկետների և արդյունքների):

66. Ընդ որում, ներդրումների ֆինանսավորման համար, որպես աղբյուր կարող է քննարկել գույքի գրավադրմամբ ձեռք բերված փոխառությունների ստացումը: Տվյալ դեպքում անհրաժեշտ է մինչև 2017թ.-ի հոկտեմբերի 1-ը ՀՀ կառավարության քննարկմանը ներկայացնել համապատասխան որոշման նախագիծ: Որպես ներդրումների ֆինանսավորման աղբյուր կարող է քննարկվել նաև «պետություն-մասնավոր հատված» համագործակցության տարբեր ձևերի կիրառումը: Յուրաքանչյուր կազմակերպության 2017թ.-ի 3-րդ և 4-րդ եռամսյակների, ինչպես նաև հետագա տարիների ծրագրային գործունեության նկատմամբ վերահսկողություն իրականացնելու համար համապատասխան վերադաս կառավարման մարմիններում մինչև 2017 թվականի հուլիսի 1-ը անհրաժեշտ է կիրառել վերահսկողական մեխանիզմ (ընտրել վերահսկողության ձևը,նշանակել պատասխանատու պաշտոնատար անձը, սահմանել հաշվետվության ձևը և ներկայացման ժամկետները, պատասխանատվության և խրախուսման միջոցները և այլն): Հաշվետու տարվա ֆինանսական և ոչ ֆինանսական արդյունքներից ելնելով մինչև հաջորդ տարվա փետրվարի 1-ը գնահատել գործադիր տնօրենների աշխատանքային գործունեությունը: Նշված աշխատանքները կանոնակարգված իրականացնելու համար անհրաժեշտ է մշակել համապատասխան իրավական ակտեր:

Աղյուսակ 6

Ամփոփ տվյալներ առևտրային կազմակերպությունների I-ից VI-րդ խմբերի համար
	Առևտրային կազմակերպու-թյունների խմբերը 
	Շահույթի (+) կամ վնասի (-) մեծությունը (հազ. դրամ)
	Ակտիվների մեծությունը (հազ. դրամ)
	Շահութաբերության կամ վնասաբերության մակարդակը`
ըստ ակտիվների, %

	
	2013
	2014
	2015
	2013
	2014
	2015
	2013
	2014
	2015

	2
	4
	5
	6
	7
	8
	9
	10
	11
	12

	I խումբ
	38812.0
	-22066.3
	118726.6
	1153788.0
	1198293.8
	1300543.0
	-1.137
	-10.500
	9.950

	%-ով ընդամենի մեջ
	-0.2
	-0.1
	1.9
	0.2
	0.2
	0.2
	-
	-
	-

	II խումբ
	-36219577.0
	15611312.0
	6082154.0
	95434031.0
	109986663.0
	75417334.0
	9.720
	17.670
	10.022

	%-ով ընդամենի մեջ
	168.7
	60.3
	99.8
	15.6
	17.0
	11.6
	-
	-
	-

	III խումբ
	-1400528.8
	-79063.7
	1769637.2
	89530473.3
	91171114.4
	98918072.8
	0.550
	-0.001
	1.416

	%-ով ընդամենի մեջ
	6.5
	-0.3
	29.0
	14.6
	14.1
	15.2
	-
	-
	-

	IV խումբ
	546230.0
	1533137.9
	651415.0
	57136635.0
	61699048.0
	63799191.0
	0.400
	2.290
	0.880

	%-ով ընդամենի մեջ
	-2.5
	5.9
	10.7
	9.3
	9.5
	9.8
	-
	-
	-

	V խումբ
	-201535.0
	-93675.0
	-26123.0
	773332.0
	790717.0
	3558437.0
	-26.061
	-11.847
	-0.734

	%-ով ընդամենի մեջ
	0.9
	-0.4
	-0.4
	0.1
	0.1
	0.5
	-
	-
	-

	Vա խումբ
	38879484.0
	36560139.0
	29371574.0
	275078575.0
	294988688.0
	308682107.0
	14.134
	12.394
	9.515

	%-ով ընդամենի մեջ
	-181.1
	141.2
	481.8
	44.9
	45.5
	47.4
	-
	-
	-

	VI խումբ
	-23107409.0
	-27615532.0
	-31870665.0
	93867568.0
	89028766.0
	99436985.0
	-24.617
	-31.019
	-32.051

	%-ով ընդամենի մեջ
	107.7
	-106.6
	-522.8
	15.3
	13.7
	15.3
	-
	-
	-

	Ընդամենը
	-21464523.8
	25894251.9
	6096718.8
	612974402.3
	648863290.2
	651112669.8
	-3.502
	3.991
	0.936

	Ընդամենը %
	100.0
	100.0
	100.0
	100.0
	100.0
	100.0
	-
	-
	-


67. Երկրորդ խմբի մեջ խմբավորվել են թվով 5 կազմակերպություններ, որոնց տեսակարար կշիռը ընդհանուր թվի մեջ կազմում է 2,7%: Նշված խմբի մեջ ընդգրկված կազմակերպություներն ունեն հետևյալ բնութագրիչ հատկանիշները՝ 2013թ.-ի, 2014թ.-ի և 2015թ.-ի համար շահութաբերության մակարդակը հավասար է կամ գերազանցում է շահութաբերության նվազագույն սահմանային շեմը (6%-ը), 2015թ.-ին տեղի է ունեցել շահութաբերության ցուցանիշի անկում, ունի գործարար իրատեսական ծրագրեր, ֆինանսական և ոչ ֆինանսական ցուցանիշները հիմնականում ունեն աճման միտում: Երկրորդ խմբի մեջ ընդգրկված կազմակերպությունների շահութաբերության միջին ցուցանիշը կազմում է 10,02%:

68. Երկրորդ խմբում ընդգրկված կազմակերպությունների համար պետք է իրականացնել ոչ միայն առաջին խմբի մեջ մտնող կազմակերպությունների համար սահմանված աշխատանքները, այլ նաև կազմակերպել 2017թ.-ի ընթացքում գործադիր տնօրենների և առանցքային աշխատողների վերապատրաստում և ատեստավորում: Վերջինիս հետ կապված առաջարկում ենք վերապատրաստման և ատեստավորման գործընթացի կազմակերպումը իրականացնել պետական գույքի կառավարման լիազոր մարմնի կողմից: Ընդ որում, վերապատրաստման ծրագրերը կազմելու և ատեստավորման կարգի մշակման աշխատանքներին առաջարկում ենք մասնակից դարձնել համապատասխան կառավարման մարմինների բարձրորակ մասնագետներին, իսկ վերապատրաստման ընթացքում մատուցվող գիտելիքները պետք է վերաբերվեն իրատեսական և արդյունավետ գործարար ծրագրերի մշակմանը, կառավարչական հմտությունների ձեռք բերմանը և տնտեսական ու ֆինանսական խնդիրների լուծմանը: 

69. Երրորդ խմբի մեջ ընդգրկվել են թվով 63 կազմակերպություններ, որոնց տեսակարար կշիռը ընդհանուր թվի մեջ կազմում է 34,6%: Տվյալ խմբում ընդգրկված կազմակերպություների շահութաբերության միջին ցուցանիշը 2015թ.-ին կազմել է 1,416%: Երրորդ խմբում ընդգրկված կազմակերպություններն ունեն հետևյալ բնութագրիչ հատկանիշները՝ 2013թ.-ին, 2014թ.-ին և 2015թ.-ին աշխատել են շահույթով, շահութաբերության մակարդակը չի համապատասխանում սահմանային շահութաբերության շեմին, սակայն ունեն շահութաբերության աճ, կազմակերպությունների ֆինանսական և ոչ ֆինանսական հիմնական ցուցանիշներն ունեն դրական դինամիկա, ունեն գործարար ծրագրեր, որոնց ծրագրային առաջադրանքները նպատակ ունեն բարելավել կազմակերպության տնտեսական գործունեության վերջնական արդյունքները:

70. Երրորդ խմբում ընդգրկված կազմակերպությունների գործունեության բարելավման համար, բացի առաջին և երկրորդ խմբերի մեջ ընդգրկված կազմակերպությունների համար առաջարկվող միջոցառումներն ու աշխատանքները իրականացնելուց, անհրաժեշտ է սահմանել, որ առաջիկա 1-2 տարում պետք է նախադրյալներ ստեղծեն սահմանային շահութաբերության շեմին մոտենալու համար:

71. Չորրորդ խմբի մեջ ընդգրկվել են թվով 72 կազմակերպություններ, որոնց տեսակարար կշիռը ընդհանուր թվի մեջ կազմում է 39,6%: Տվյալ խմբի կազմակերպություների շահութաբերության ցուցանիշի միջին մեծությունը 2015թ.-ին կազմել է 0,89%: Ընդ որում շահութաբերության միջին ցուցանիշը 2015թ.-ին 2014թ.-ի նկատմամբ նվազել է 2,6 անգամ, այլ կերպ 2,3%-ից նվազել է 0,89%-ի: Այս խմբում ընդգրկված կազմակերպություններն ունեն հետևյալ բնութագրիչ հատկանիշները՝ 2013թ.-ին, 2014թ.-ին և 2015թ.-ին աշխատել են շահույթով, սակայն շահութաբերության մակարդակը չի համապատասխանում սահմանային շահութաբերության շեմին, այն զգալիորեն ցածր է, տեղի է ունեցել շահութաբերության մակարդակի անկում, ունեն գործարար ծրագրեր: Կազմակերպությունները, որոնց ծրագրային առաջադրանքները նպատակ ունեն բարելավել կազմակերպությունների գործունեությունը գնահատող դրական ցուցանիշները, սակայն իրատեսական չեն, կազմակերպությունների գործունեությունը գնահատող ֆինանսական և ոչ ֆինանսական ցուցանիշների աճն ունի նվազման միտում:

72. Չորրորդ խմբի մեջ ընդգրկված կազմակերպությունների գործունեության հետագա բարելավման համար բացի առաջին և երկրորդ խմբերի մեջ ընդգրկված կազմակերպությունների համար առաջարկվող միջոցառումները և աշխատանքներն իրականացնելուց, անհրաժեշտ է սահմանել, որ կազմակերպությունների գործադիր տնօրենները և կառավարման անձնակազմի առանցքային պաշտոններ զբաղեցնող անձինք իրենց գործունեությունը շարունակում են մինչև 2018թ.-ի սկիզբը և կարող են պաշտոնավարել կախված ընթացիկ տարվա վերջին ձեռք բերված արդյունքներից: Դրանք են հիմնականում շահութաբերության մակարդակի աճին և սահմանային շահութաբերության շեմին մոտենալու իրական նախադրյալները: Վերադաս կառավարման մարմինները պետք է իրենց ենթակայության կազմակերպությունների հետ համատեղ քննարկեն և վերահաստատեն 2-րդ, 3-րդ և 4-րդ եռամսյակների առաջադրանքները (իրենց հստակ սահմանված ցուցանիշներով), նախադրյալներ ստեղծեն գործունեությունը բարելավելու ուղղությամբ ներդրումային միջոցառումները 2017թ.-ի ընթացքում իրականացնելու համար: 

73. Վերը նշված ցուցանիշների միջոցով անհրաժեշտ է ըստ եռամսյակների գնահատել գործադիր տնօրենների գործունեության արդյունքները և ըստ արդյունքների որոշում ընդունել տնօրենների հետագա պաշտոնավարման վերաբերյալ: Եթե գործադիր տնօրենները ի վիճակի չեն իրականացնել բարեփոխումներ կազմակերպություների գործունեությունը բարելավելու ուղղությամբ, ապա նրանք կազատվեն զբաղեցրած պաշտոններից 2017թ.-ի ընթացքում: Նոր տնօրենների նշանակումը պետք է իրականացվի տնօրենների պաշտոնի համար մրցույթի անցկացման արդյունքում: Մրցույթը պետք է կազմակերպվի Հայաստանի Հանրապետության կառավարության 2005 թվականի հունվարի 25-ի N 224-Ն որոշման համաձայն՝ այն փոփոխելուց հետո: Ընդ որում, մրցույթի պայման պետք է սահմանվի նաև մասնակիցների կողմից կազմակերպությունների գործունեության բարելավման գործարար ծրագրի ներկայացումը: Հետագայում մրցույթի հաղթող մասնակցի հետ կնքվելիք պայմանագրում նշված պարտավորությունների շրջանակը պետք է բխի ներկայացված ծրագրային առաջարկություններից: 

74. Հինգերորդ խմբի մեջ խմբավորվել են 17 կազմակերպություններ, որոնց տեսակարար կշիռը ընդհանուր թվի մեջ կազմում է 9,4%: Տվյալ խմբում ընդգրկված 2 կազմակերպությունների կուտակված վնասի ընդհանուր մեծությունը 2015թ.-ին կազմել է 26123 հազ. դրամ, իսկ միջին վնասաբերությունը մեկ կազմակերպության կտրվածքով կազմում է 13061,5 հազ. դրամ: Նշենք, որ վնասի մեծությունը 2013թ.-ին կազմել է 201535 հազ.դրամ, և 2015թ.-ին կուտակված վնասը նվազել 7,7 անգամ:

75. Հինգերորդ խմբում ընդգրկված 17 կազմակերպություններից 15 կազմակերպություններում կուտակված շահույթի գումարային մեծոթյունը 2013թ.-ին 38879484 հազ. դրամից նվազել է և 2015թ.-ին կազմել է 29371574 հազ.դրամ, այլ կերպ նվազել է գրեթե 24%-ով: Այս խմբում ընդգրկված կազմակերպություններն ունեն հետևյալ բնութագրիչ հատկանիշները՝ 2013թ.-ին, 2014թ.-ին և 2015թ.-ին աշխատել են վնասով և տեղի է ունեցել կուտակված վնասի նվազում, տնտեսական գործունեության առանձին կողմերը բնութագրող ցուցանիշների դրական աճ է ձեռք բերվել, կազմակերպություններն ունեն զարգացման ծրագրեր:

76. Հինգերորդ խմբի մեջ ընդգրկված կազմակերպությունների գործունեության արմատական բարելավման համար վերադաս կառավարման մարմինները մինչև 2017 թվականի հուլիսի 1-ը պետք է ներկայացնեն հստակ առաջարկություններ կազմակերպության հետագա գործունեության բարելավման, այդ թվում նաև հավատարմագրային կառավարման հանձնելու կամ մասնավորեցման, ինչպես նաև գործադիր տնօրենին զբաղեցրած պաշտոնից ազատելու վերաբերյալ: Տեղին է նշել, որ որոշ կառավարման մարմիններ նման աշխատանքներ արդեն իրականացրել են, մասնավորապես, ՀՀ բնապահպանության նախարարությունը: Նոր գործադիր տնօրենի նշանակումը տվյալ դեպքում իրականացվել է մրցութային եղանակով:

77. Վեցերորդ խմբի մեջ խմբավորվել են թվով 15 կազմակերպություններ, որոնց տեսակարար կշիռը ընդհանուր թվի մեջ կազմում է 8,2%: Տվյալ խմբում ընդգրկված կազմակերպություների կուտակված վնասի ընդհանուր մեծությունը 2015թ.-ի դրությամբ կազմել է 31870665 հազ. դրամ, կամ 2013թ.-ի նկատմամբ կուտակված վնասը ավելացել է 137,9%-ով, իսկ միջին վնասաբերությունը մեկ կազմակերպության կտրվածքով կազմել է 2124711 հազ. դրամ: Այս խմբում ընդգրկված կազմակերպություններն ունեն հետևյալ բնութագրիչ հատկանիշները՝ 2013թ.-ին, 2014թ.-ին և 2015թ.-ին աշխատել են վնասով և տեղի է ունեցել կուտակված վնասի ավելացում, տնտեսական գործունեության առանձին կողմերը բնութագրող ցուցանիշների գծով դրական տեղաշարժեր ձեռք չեն բերվել, կազմակերպությունները չունեն զարգացման ծրագրեր կամ ծրագրերը իրատեսական չեն, ձևական են:

78. Վեցերորդ խմբում ընդգրկված կազմակերպությունների վերաբերյալ վերադաս կառավարման մարմինները հնարավոր սեղմ ժամկետում՝ մինչև 2-րդ կիսամյակի սկիզբը պետք է հիմնավորված առաջարկություններ ներկայացնեն կազմակերպությունների պահպանման և գործունեության արմատական բարեփոխման, ինչպես նաև վերակազմակերպման, վերամասնագիտացման կամ էլ լուծարման վերաբերյալ: 

79. Ամփոփելով՝ Վարչության կողմից առանձնացված վեց խմբերում ընդգրկված կազմակերպությունները, ելնելով գործունեության վերջնական արդյունքների խոշորացված գնահատականից՝ եկամտաբեր և ոչ եկամտաբեր, բաժանվում են երկու խոշոր խմբերի՝

1) շահույթով աշխատող կազմակերպություններ,

2) վնասով աշխատող կազմակերպություններ:

Սույն կետի առաջին խմբում ընդգրկված կազմակերպությունների թվաքանակը կազմում է 150, կամ կազմակերպությունների ընդհանուր թվի 82,4%-ը, իսկ երկրորդ խմբում ընդգրկվածների թվաքանակը կազմում է 32 կամ ընդհանուր թվի 17,6%- ը: 

80. Նկատի ունենալով վեցերորդ խմբի պետական մասնակցությամբ առևտրային կազմակերպությունների վնասների մեծությունը, ինչպես նաև վնասաբերության մակարդակի աճող միտումները, առողջացման գործընթացն անհրաժեշտ է սկսել հենց այդ խմբից, որից հետո, կամ դրան զուգահեռ «առողջացնել» նաև հինգերորդ խմբի կազմակերպությունների ֆինանսատնտեսական վիճակը: 

81. Պետական մասնակցությամբ առևտրային կազմակերպությունների գործունեությունը խթանելու և շահութաբերության մակարդակը բարձրացնելու նպատակով հնարավոր է կիրառել խթանող հետևյալ համակարգը. 
1) նորմատիվային շահութաբերությունից (6%) բարձր մակարդակով շահութաբերության դեպքում ստացված զուտ շահույթի ավելի մեծ մասը թողնել կազմակերպությանը` զուտ շահույթի բաշխման պրոգրեսիվ սանդղակին համապատասխան (ներկայումս պետական մասնակցությամբ 50 տոկոս և ավելի բաժնեմաս ունեցող կազմակերպությունների զուտ շահույթի 50%-ը մնում է կազմակերպությանը, իսկ մնացած 50%-ը փոխանցվում է պետական բյուջե), 
2) եթե կազմակերպության շահութաբերությունը գտնվում է 6,01%-ից 16,0%-ի սահմաններում, ապա այս դեպքում շահութաբերության 6%-ին համապատասխանող գումարը բաշխվոմ է 50:50 համամասնութամբ` պետության և կազմակերպության միջև, իսկ մանցած մասը (6%-ը գերազանցող) կարող է բաշխվել 75:25 հարաբերակցությամբ` հօգուտ կազմակերպությանը,

3) եթե կազմակերպությունն ապահովում է 16,01 և ավելի տոկոս շահութաբերություն, ապա զուտ շահույթի 90%-ը նպատակահարմար է թողնել կազմակերպությանը: 

VI. ԱՌԱՎԵԼՈՒԹՅՈՒՆՆԵՐԸ  

82. Թեև պետական գույքի կառավարման ոլորտում Հայաստանի Հանրապետությունն ունի բավականաչափ փորձ և այդ գործառույթներն իրականացվում են տևական ժամանակ, սակայն Հայեցակարգում առաջարկվող մոտեցումներն ու լուծումները համահունչ են առաջատար երկրներում պետական գույքի կառավարման ոլորտում վարվող քաղաքականությանը, դրանք բխում են Հայաստանի Հանրապետությունում խնդրահարույց որոշակի խնդիրների լուծման անհրաժեշտությունից, ինչպես նաև կառավարման կատարելագործման ու պետական գույքի օգտագործման արդյունավետության բարձրացման հրամայականներից: 

VII. ՖԻՆԱՆՍԱԿԱՆ ԳՆԱՀԱՏԱԿԱՆ
83. Հայեցակարգում բարձրացված հիմնախնդիրների լուծմանն ուղղված միջոցառումների համար կատարվել են կանխատեսումային ֆինանսական գնահատականներ: 

84. Միջոցառումների մեծ մասն իրականացվելու է Վարչության գործառույթների շրջանակում` Վարչությանը և Վարչության ենթակայության պետական ոչ առևտրային կազմակերպություններին հատկացվող ֆինանսավորման հաշվին: 

85. Հայեցակարգով առաջարկվող միջոցառումների իրականացման դեպքում բացասական հետևանքներ չեն առաջանա, իսկ միջոցառումների ժամանակին չիրականացման ռիսկերը կայանում են նրանում, որ ոչ արդյունավետ օգտագործման հետևանքով տեղի կունենա պետական գույքի արժեզրկում: Մինչդեռ, ֆինանսական գնահատականներով արտահայտված ռիսկեր չեն հայտնաբերվել:
Պետական սեփականություն համարվող անշարժ գույքի օտարումից և մասնավորեցման 2006-2007 թվականների ծրագրում ընդգրկված, ինչպես նաև մասնավորեցման նոր ծրագրում ընդգրկվելիք պետական մասնակցությամբ առևտրային կազմակերպությունների մասնավորեցումից ակնկալվող ֆինանսական արդյունքը 

86. Պետական սեփականություն համարվող անշարժ գույքի օտարումից և մասնավորեցման 2006-2007 թվականների ծրագրում ընդգրկված, ինչպես նաև մասնավորեցման նոր ծրագրում ընդգրկվելիք պետական մասնակցությամբ առևտրային կազմակերպությունների մասնավորեցումից սպասվելիք ֆինանսական արդյունքների վերաբերյալ Վարչության կողմից իրականացվել են մասնավորեցման ենթակա գույքի և օտարման ենթակա անշարժ գույքի նախնական շուկայական գնահատման աշխատանքները, որոնց արդյունքում` մասնավորեցման ենթակա կազմակերպությունների գնահատված նախնական արժեքը կազմել է 35,6 մլրդ ՀՀ դրամ, իսկ օտարման ենթակա անշարժ գույքի արժեքը` 118,3 մլրդ ՀՀ դրամ: Ընդամենը գնահատված նախնական արժեքը կազմում է 153.9 մլրդ ՀՀ դրամ: Եթե ընդունենք, որ մասնավորեցման ենթակա պետական բաժնեմասը և օտարման ենթակա պետական գույքը հնարավոր է վաճառել գնահատված արժեքի 50 տոկոսի չափով, ապա պետական գույքի մասնավորեցումից և օտարումից ստացվելիք Հայաստանի Հանրապետության պետական բյուջեի մուտքերը, նախնական գնահատմամբ, կկազմեն 76,95 մլրդ ՀՀ դրամ: 

Պետական մասնակցությամբ առևտրային կազմակերպությունների գործունեության բարելավումից սպասվելիք ֆինանսական արդյունքները
87. Պետական մասնակցությամբ առևտրային կազմակերպությունների գործունեության հիմնական նպատակը շահույթի ստացումն է, որը դրանց գործունեության գնահատման հիմնական չափանիշն է:  Ընկերությունների ընթացիկ գործունեության արդյունավետությունը գնահատելու  համար առաջարկվող չափանիշը կստիպի ընկերություններին, որպեսզի ավելացնեն շահույթի ծավալը, դրա հետ մեկտեղ ապահովելով հիմնական ակտիվների օպտիմալ օգտագործումը և նյութական ծախսերի կրճատումը, այլ կերպ ասած՝ ազատվել ինչպես չօգտագործվող հիմնական ակտիվներից, այնպես էլ տնտեսել կատարվող ծախսերը:

88. Առաջարկվում է ընկերությունների համար սահմանել շահութաբերության նվազագույն սահմանային մակարդակ՝ 6%-ի չափով, ելնելով ՀՀ կենտրոնական բանկի վերաֆինանսավորման տոկոսադրույքի ներկայիս սահմանված մեծությունից: Վարչությունը գտնում է, որ եթե ընկերությունները չեն ապահովում նվազագույն շահութաբերության 6%-անոց շեմը, ապա դրանց գործունեության ծավալումը պետության շահերի տեսանկյունից նպատակահարմար չէ: 

89. Վերը նշվածի հետ կապված, Վարչության կողմից 2015 թվականին ֆինանսատնտեսական ցուցանիշների վերլուծության ենթարկված 194 ընկերության ընդհանուր ակտիվները կազմել են ընդամենը 752 225 558 հազ. ՀՀ դրամ, շահույթի ընդհանուր ծավալը՝ 8 947 800 հազ. ՀՀ դրամ, իսկ շահութաբերության միջին մակարդակն ըստ ակտիվների կազմել է 1,2%:

90. Հարկ է նշել, որ հաշվետու վերջին ժամանակահատվածում շահույթով աշխատած 154 ընկերությունից 15 ընկերությունների շահութաբերության մակարդակը գերազանցել է 6%-ի շեմը: Հետևաբար, ընկերությունների համար ըստ ակտիվների շահութաբերության մակարդակի նվազագույն 6%-անոց շեմի սահմանման դեպքում այդ ընկերությունների շահույթի ծավալը 2015 թվականի համեմատ կավելանա շուրջ 5 անգամ և կկազմի շուրջ 45 մլրդ ՀՀ դրամ, այլ կերպ՝ հավելաճը կկազմի շուրջ 36 մլրդ ՀՀ դրամ: Ներկայիս միտումների պահպանման դեպքում, երբ Հայաստանի Հանրապետության պետական բյուջե ուղղվում է պետական մասնակցությամբ ընկերությունների շահութահարկը (20%), որն ըստ կանխատեսումների կկազմի 7,2 մլրդ ՀՀ դրամ, ինչպես նաև զուտ շահույթի 50%-ը (14,4 մլրդ ՀՀ դրամ), ուստի բյուջետային մուտքերի ավելացումը կանխատեսվում է 21,6 մլրդ ՀՀ դրամի չափով:  

Պետական անշարժ գույքի օգտագործման օպտիմալացումից ակնկալվող ֆինանսական արդյունքը 

91. Վարձակալած տարածքներում տեղակայված պետական մարմինների ստորաբաժանումները պետական սեփականություն հանդիսացող շենքեր տեղափոխելու դեպքում տարեկան կտնտեսվի Հայաստանի Հանրապետության պետական բյուջեից վարձակալության նպատակով հատկացվող շուրջ 160-170 մլն ՀՀ դրամ գումար:

92. Պետական սեփականություն հանդիսացող տարածքների օպտիմալացման արդյունքում ազատված` գրավիչ տարածքները վարձակալության տրամադրելու դեպքում Հայաստանի Հանրապետության պետական բյուջե վարձակալությունից ստացված մուտքերը կաճեն տարեկան մոտ 50 մլն ՀՀ դրամով:  

Պետական գույքի վարձակալության կարգի պարզեցման արդյունքում սպասվելիք ֆինանսական արդյունքը 

93. Հայաստանի Հանրապետության կառավարության 2001 թվականի փետրվարի 22-ի N 125 որոշման համաձայն` պետական ոչ առևտրային կազմակերպություններին անհատույց օգտագործման իրավունքով ամրացված անշարժ գույքը մինչև մեկ տարի ժամկետով վարձակալության տրամադրելու վերաբերյալ կայացած աճուրդների արդյունքում 2016 թվականին կազմակերպությունների հաշիվներին մուտքագրվել է տարեկան 141,3 մլն ՀՀ դրամ: Համեմատության համար, 2013 թվականին այդ միջոցները կազմել են 108,7 մլն ՀՀ դրամ, 2014 թվականին՝ 133,8 մլն ՀՀ դրամ, իսկ 2015 թվականին՝ 130,4 մլն ՀՀ դրամ: 

94. Կազմակերպություններին ամրացված անշարժ գույքից վարձակալությամբ տարածքներ զբաղեցնող մշտական վարձակալների կողմից վճարված գումարները կկազմեն մոտ 110 մլն ՀՀ դրամ (չհաշված մոտ մեկ մլն ՀՀ դրամ սննդի կազմակերպման նպատակով և մոտ 30 մլն ՀՀ դրամ ժամավճարով տրամադրված տարածքների համար կատարված վճարները), և նշված վարձակալներից 50%-ի հետ մեկ տարվանից ավելի ժամկետով վարձակալության պայմանագրեր կնքելու դեպքում, նրանց կողմից կատարված մոտ 55 մլն ՀՀ դրամի վարձավճարը նույնպես կուղղվեն Հայաստանի Հանրապետության պետական բյուջե, որի 20%-ը (մոտ 11 մլն ՀՀ դրամը) որպես դրամաշնորհ կազմակերպությանը փոխանցելու դեպքում Հայաստանի Հանրապետության պետական բյուջեի մուտքերը փաստացի կավելանան մոտ 44 մլն ՀՀ դրամով:

Պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումներ տեղակայելու և սպասարկելու վերաբերյալ պայմանագրերի կնքման կարգում փոփոխություններ կատարելուց ակնկալվող ֆինանսական արդյունքը 

95. Նախատեսվում է փոփոխություն կատարել Հայաստանի Հանրապետության կառավարարության 2013 թվականի հոկտեմբերի 3-ի «Հայաստանի Հանրապետության պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումներ տեղակայելու և սպասարկելու վերաբերյալ համաձայնություն տալու և պայմանագրերի կնքման կարգը  հաստատելու մասին»  N 1130-Ն որոշման մեջ, որը վերաբերում է որոշմամբ նախատեսված վարձավճարների հաշվարկման և բաշխման նոր մեթոդաբանությանը: 

96. Առաջարկվում է պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների վարձավճարների հաշվարկման և բաշխման նոր կարգով փոխել վարձավճարների բաշխման համամասնությունները` դրանց զգալի մասն ուղղելով Հայաստանի Հանրապետության պետական բյուջե, և միայն փոքր մասը` պետական սեփականություն համարվող շենքը, շինությունը սպասարկող պետական ոչ առևտրային կազմակերպության (կամ հիմնադրամի, կամ կառավարչական մարմնի) հաշվին: Այսինքն` կփոփոխվեն ներկայումս գոյություն ունեցող վարձավճարների բաշխման համամասնությունները: 

97. Համեմատության համար, միայն 2016 թվականին կապի սարքավորումների շահագործումից ստացված 88,9 մլն ՀՀ դրամից Հայաստանի Հանրապետության պետական բյուջե է փոխանցվել ընդամենը 18,3 մլն ՀՀ դրամ, այն դեպքում, երբ սպասարկող պետական ոչ առևտրային կազմակերպություններին (հիմնադրամներին, այլ կառավարչական մարմիններին) բաժին է հասել 59,6 մլն ՀՀ դրամ, իսկ «Պետական գույքի գույքագրման և գնահատման» պետական ոչ առևտրային կազմակերպությանը` 10,9 մլն ՀՀ դրամ:

98. Նույն միտումների պահպանման դեպքում, 2017-2020 թվականներին ակնկալվում է վարձավճարի շուրջ 397,2 մլն ՀՀ դրամի մուտք, որից Հայաստանի Հանրապետության պետական բյուջեի չափաբաժինը կազմում է ընդամենը 86,3 մլն ՀՀ դրամ, իսկ սպասարկող պետական ոչ առևտրային կազմակերպություններին (հիմնադրամներին, այլ կառավարչական մարմիններին) և «Պետական գույքի գույքագրման և գնահատման» պետական ոչ առևտրային կազմակերպությանը` համապատասխանաբար` 265,5 և 51,8 մլն ՀՀ դրամ:

99. Հայաստանի Հանրապետության կառավարության 2013 թվականի հոկտեմբերի 3-ի N 1130-Ն որոշման մեջ առաջարկվող փոփոխությունը և դրա տարածումը արդեն կնքված պայմանագրերի վրա թույլ կտա ավելացնել Հայաստանի Հանրապետության պետական բյուջեի մուտքերը տարեկան շուրջ 40 մլն ՀՀ դրամով: 

100. Այսպիսով, Հայեցակարգի սույն բաժնում ներկայացված ֆինանսական ընդհանուր գնահատականը՝ Հայաստանի Հանրապետության պետական բյուջեում կանխատեսվող եկամուտների ավելացման մասով կազմում է՝
1) պետական գույքի օտարումից և մասնավորեցումից ակնկալվող մուտքերը՝ առավելագույնը՝ 153,9 մլրդ ՀՀ դրամ, իսկ նվազագույնը՝ 76,95 մլրդ ՀՀ դրամ, 

2) պետական մասնակցությամբ առևտրային կազմակերպությունների գործունեության բարելավման արդյունքում՝ 21,6 մլրդ ՀՀ դրամ, 

3) պետական անշարժ գույքի օգտագործման օպտիմալացումից՝ 0,2 մլրդ ՀՀ դրամ, 

4) պետական գույի վարձակալության կարգի պարզեցման արդյունքում՝  0,044 մլրդ ՀՀ դրամ,  

5) պետական սեփականություն հանդիսացող շենքերի, շինությունների տանիքներին կապի սարքավորումների տեղադրման կարգի փոփոխության արդյունքում՝ 0,04 մլրդ ՀՀ դրամ: 
Սույն կետի 1)-ից 5)-րդ ենթակետերում նշված գործառույթների արդյունքում ակնկալվող բյուջետային մուտքերը կկազմեն՝ առավելագույնը 175,8 մլրդ ՀՀ դրամ՝ պետական գույքի մասնավորեցումը և օտարումը 100 տոկոս գնահատված արժեքով իրականացնելու դեպքում, իսկ նվազագույնը 98,8 մլրդ ՀՀ դրամ՝  պետական գույքի մասնավորեցումը և օտարումը գնահատված արժեքի 50 տոկոսով իրականացնելու դեպքում: 

VIII. ԱՄՓՈՓ ԵԶՐԱԿԱՑՈՒԹՅՈՒՆ

101. Հայեցակարգի ընդունմանը պետք է հաջորդի դրանում ամրագրված տեսլականի իրականացման օրենսդրական դաշտի կատարելագործումը: Այդ նպատակով Հայաստանի Հանրապետության կառավարությունը պետք է ապահովի պետական գույքի կառավարման հայեցակարգից բխող միջոցառումների ժամանակացույցով` հավելված N 2-ով հաստատված քայլերը: 

Հավելված N 2

Հայաստանի Հանրապետության կառավարության 
2017թ.-ի ______________ «____»–ի նիստի 
№ _____  արձանագրային որոշման

ԺԱՄԱՆԱԿԱՑՈՒՅՑ
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՀԱՅԵՑԱԿԱՐԳԻՑ ԲԽՈՂ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ
	N
	Միջոցառուման անվանումը
	Ակնկալվող արդյունքը
	Պատասխանա-տու մարմինը
	Ժամկետը
	Ֆինասավոր-ման աղբյուրը

	Պետական անշարժ գույքի օտարման, պետական գույքի վարձակալության տրամադրման գործընթացների 
վարչարարության պարզեցում

	1.
	«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» ՀՀ կառավարության որոշ​ման նախագիծը ՀՀ կառավա​րու​թյան աշխատակազմ ներկայացնելը
	պետական անշարժ գույքի օտար​ման գործընթացի վարչարա​րու​թյան պարզեցում, օտարման գործընթացի օպերատիվ և արագ իրականացում
	ՀՀ կառավարու​թյանն առընթեր պետական գույքի կառավարման վարչություն
	2017թ.-ի ապրիլի

3-րդ տասնօրյակ
	Ֆինանսա-

վորում չի պահանջվում:

	2.
	«Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին» ՀՀ կառավարության որոշման նախագիծը ՀՀ կառա​վարության աշխատակազմ ներկայացնելը
	ՀՀ պետական կառավարչական հիմնարկներին, ինչպես նաև պետական ոչ առևտրային կազ​մակերպություններին ամրացված գույքը վարձակալության տրա​մադրման ընթացակարգերի պարզեցում
	ՀՀ կառավարու​թյանն առընթեր պետական գույքի կառավարման վարչություն


	2017թ.-ի մայիսի

3-րդ տասնօրյակ
	Ֆինանսա-

վորում չի պահանջվում:

	3.
	«Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին» ՀՀ կառավարության որոշ​ման նախագիծը ՀՀ կառա​վա​րու​թյան աշխատակազմ ներկայացնելը
	գույքը մեկ տարվանից ավելի ժամկետով վարձակալության տրամադրման գործընթացի պարզեցում, աշխատանքների արագ, օպերատիվ և արդյունավետ իրականացում
	ՀՀ կառավարու​թյանն առընթեր պետական գույքի կառավարման վարչություն


	2017թ.-ի հունիսի

2-րդ տասնօրյակ
	Ֆինանսա-

վորում չի պահանջվում:

	4.
	«Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին» ՀՀ կառավարության որոշման նախագիծը ՀՀ կառա​վարության աշխատակազմ ներկայացնելը
	պետական մասնակցությամբ առևտրային կազմակերպություն​ների լուծարման գործընթացում անշարժ գույքի վաճառքի պարզեցում
	ՀՀ կառավարու​թյանն առընթեր պետական գույքի կառավարման վարչություն
	2017թ.-ի հուլիսի

3-րդ տասնօրյակ
	Ֆինանսա-

վորում չի պահանջվում:

	5.
	«Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րության որոշման նախագիծը ՀՀ կառավարության աշխատակազմ ներկայացնելը
	նվիրատվություն ստանալու իրա​վունք ունեցող անձանց առաջար​կ​վող բնակելի տարածքների տրա​մադրման գործընթացի պարզե​ցում, աշխատանքների արագ, օպերատիվ և արդյունավետ իրա​կանացում, բնակչության սպա​սարկ​ման որակի բարձրացում
	ՀՀ կառավարու​թյանն առընթեր պետական գույքի կառավարման վարչություն
	2017թ.-ի հուլիսի

3-րդ տասնօրյակ
	Ֆինանսա-

վորում չի պահանջվում:

	Պետական գույքի հաշվառում և պետական գույքի միասնական գրանցամատյանի վարում

	6.
	Պետական գույքի հաշվառման նորացված համակարգի ներդրման և պետական գույքի գրանցամատյանի վարման վերաբերյալ առաջարկությունների նախագիծը ՀՀ կառավարության աշխատակազմ ներկայացնելը 
	պետական գույքի հաշվառման տեխնիկական հնարավորությունների ընդլայնում, ժամանակակից ծրագրային ապահովման ներդրում 
	ՀՀ կառավարու​թյանն առընթեր պետական գույքի կառավարման վարչություն, 
Ծրագրային ապահովումը մշակող կազմակեր-պություն 
	2017թ.-ի հոկտեմբերի 
3-րդ տասնօրյակ
	ՀՀ օրենքով չարգելված այլ միջոցներ

	7.
	«Հայաստանի Հանրապետության կառավարության 2005 թվականի ապրիլի 28-ի N 562-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րության որոշման նախագիծը ՀՀ կառավարության աշխատակազմ ներկայացնելը
	պետական գույքի հաշվառման նորացվող համակարգին համապատասխանող փոփոխությունների ամրագրումը գործող կարգում
	ՀՀ կառավարու​թյանն առընթեր պետական գույքի կառավարման վարչություն
	2017թ.-ի հոկտեմբերի 
3-րդ տասնօրյակ
	Ֆինանսա-

վորում չի պահանջվում:

	Պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումներ տեղակայում և սպասարկում

	8.
	«Հայաստանի Հանրապետության կառավարության 2013 թվականի հոկտեմբերի 3-ի N 1130 որոշման մեջ փոփոխություններ կատարելու մասին» ՀՀ կառա​վա​րության որոշման նախագիծը ՀՀ կառավարության աշխատակազմ ներկայացնելը
	պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղադրման համար վարձավճարների հաշվարկման և բաշխման մեթոդաբանության փոփոխություն` ՀՀ պետական բյուջե փոխանցվող միջոցների ավելացման նպատակով
	ՀՀ կառավարու​թյանն առընթեր պետական գույքի կառավարման վարչություն
	2017թ.-ի օգոստոսի 
3-րդ տասնօրյակ
	Ֆինանսա-

վորում չի պահանջվում:

	Պետական մասնակցությամբ առևտրային կազմակերպությունների և պետական ոչ առևտրային կազմակերպությունների գործունեության բարելավում

	9.
	Պետական մասնակցությամբ առևտրային կազմակերպությունների և պետական ոչ առևտրային կազմակերպությունների կողմից իրականացվող ծրագրերի նկատմամբ պետական լիազորված մարմինների կողմից հսկողության իրականացման մեխանիզմների մասին առաջարկությունների նախագիծը ՀՀ կառավարության աշխատակազմ ներկայացնելը
	պետական մասնակցությամբ առևտրային կազմակերպությունների և պետական ոչ առևտրային կազմակերպությունների կողմից իրականացվող ծրագրերի մանիտորինգ և գնահատում
	ՀՀ կառավարու​թյանն առընթեր պետական գույքի կառավարման վարչություն, 
շահագրգիռ նախարարու-թյուններ, մարզպետներ
	2017թ.-ի սեպտեմբերի
3-րդ տասնօրյակ
	Ֆինանսա-

վորում չի պահանջվում:

	10.
	Պետական մասնակցությամբ առևտրային կազմակերպությունների գործունեության գնահատման, արդյունավետության որոշման վերաբերյալ առաջարկությունների նախագիծը ՀՀ կառավարության աշխատակազմ ներկայացնելը
	պետական մասնակցությամբ առևտրային կազմակերպությունների գործունեության արդյունավետության ապահովում 
	ՀՀ կառավարու​թյանն առընթեր պետական գույքի կառավարման վարչություն, 

շահագրգիռ նախարարու-թյուններ, մարզպետներ
	2017թ.-ի սեպտեմբերի

3-րդ տասնօրյակ
	Ֆինանսա-

վորում չի պահանջվում:

	Առևտրային կազմակերպություններում պետության կողմից լիազորված անձանց, տնօրենների նշանակում և այդ անձանց գործունեության գանահատում

	11.
	Առևտրային կազմակերպություններում պետության կողմից լիազորված անձանց, տնօրենների նշանակման, նրանց գործունեության գնահատման, համապատասխան ցուցանիշների համակարգի վերաբերյալ առաջարկությունների նախագիծը ՀՀ կառավարության աշխատակազմ ներկայացնելը
	առևտրային կազմակերպություններում պետության կողմից լիազորված անձանց գործունեության կանոնակարգում
	ՀՀ կառավարու​թյանն առընթեր պետական գույքի կառավարման վարչություն, 

շահագրգիռ նախարարու-թյուններ, մարզպետներ
	2017թ.-ի հոկտեմբերի

3-րդ տասնօրյակ
	Ֆինանսա-

վորում չի պահանջվում:


* Ժամանակացույցի 1-ից 5-րդ կետերի միջոցառումների կատարումը նախատեսված է նաև Հայաստանի Հանրապետության կառավարության 2017 թվականի հունվարի 12-ի N 122-Ն որոշման հավելված N 1-ով հաստատված 42-ից 46-րդ կետերով:  

